
	I Боб
	Номоддий маданий меросни халқаро миқёсда муҳофаза қилиш, ҳамкорлик ва халқаро ёрдам

	I.1
	Тезкор муҳофазага муҳтож номоддий маданий мероснинг рўйхатига киритиш мезонлари 

	1.
	Номзодлик ҳужжатларида, ҳужжат топшираётган иштирокчи-давлат(лар) тезкор муҳофазага муҳтож номоддий маданий мероснинг рўйхатига киритишни таклиф этилаётган унсурларнинг қуйидаги мезонларга жавоб беришини кўрсатишлари сўралади:

	
	U.1
	Унсур Конвенциянинг 2–моддасида белгиланган номоддий маданий меросни ташкил этади. 

	
	U.2
	a.
	Унсур тезкор муҳофазага муҳтож, чунки, жамият, гуруҳ, ёки, жоиз бўлса, алоҳида шахсларнинг ва иштирокчи-давлатларнинг ҳаракатларига қарамасдан унинг ҳаётийлиги хавф остида; 

	
	ёки
	b.
	Унсур тезкор муҳофазага муҳтож, чунки, у шошилинч муҳофазасиз яшай олмайдиган жиддий хавфларни бошидан кечирмоқда.

	
	U.3
	Тегишли ҳамжамиятлар, гуруҳлар, маълум ҳолатларда, алоҳида шахсларга ушбу унсурни тарғиб қилиш ва ундан амалий фойдаланишни давом эттириш имкониятини берадиган муҳофаза чоралари ишлаб чиқилмоқда. 

	
	U.4
	Унсур ҳамжамиятлар, гуруҳлар ёки, жоиз бўлса, алоҳида шахсларнинг кенг иштироки ва уларнинг эркин, олдиндан амалга оширилган, ва маълумотга эга розиликлари орқали номзодликка кўрсатилади.   

	
	U.5
	Унсур Конвенциясининг 11 ва 12–моддаларида белгиланган, ариза топшираётган иштирокчи–давлатнинг ҳудудида жойлашган номоддий маданий мероснинг рўйхатига киритилади. 

	
	U.6
	Фавқулодда Тезкор ҳолатларда, иштирокчи–давлат(лар) унсурнинг рўйхатга киритилиши Конвенциянинг 17.3–моддасига мувофиқлиги юзасидан белгиланган тартибда маслаҳатлашади.  

	I.2
	Инсоният номоддий маданий меросининг репрезентатив рўйхатига киритиш мезонлари  

	2.
	Номзодлик ҳужжатларида, ҳужжат топшираётган иштирокчи-давлат(лар) Инсоният номоддий маданий меросининг репрезентатив рўйхатига киритишни таклиф этилаётган унсурларнинг қуйидаги мезонларга жавоб беришини кўрсатишлари сўралади:

	
	R.1
	Унсур Конвенциянинг 2–моддасида белгиланган номоддий маданий меросни ташкил этади.

	
	R.2
	Ушбу унсурнинг рўйхатга киритилиши номоддий маданий мероснинг кўргазмалилигини таъминлаш ва аҳамиятини тушунишга, шунингдек, икки томонлама мулоқотларни қўллаб-қувватлашга хизмат қилади, шу орқали бутун дунёда маданий турфа хилликни ифода этиб, инсоният ижодий фаолиятининг намунаси сифатида намоён бўлади.

	
	R.3
	Муҳофаза қилиш чоралари унсурларини муҳофаза қилиш ва тарғиб қилиш имконини берадиган ҳолда пухта ишлаб чиқилмоқда.

	
	R.4
	Унсур ҳамжамиятлар, гуруҳлар ёки, жоиз бўлса, алоҳида шахсларнинг кенг иштироки ва уларнинг эркин, олдиндан амалга оширилган, ва маълумотга эга розиликлари орқали номзодликка кўрсатилади.

	
	R.5
	Унсур Конвенциясининг 11 ва 12–моддаларида белгиланган, ариза топшираётган иштирокчи–давлатнинг ҳудудида жойлашган номоддий маданий мероснинг рўйхатига киритилади.

	I.3
	Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирлар танлови мезонлари

	3.
	Иштирокчи-давлатлар Қўмитага Конвенциянинг мақсад ва принципларини яққолроқ акс эттирадиган номоддий маданий меросни муҳофаза қилиш бўйича  миллий, суб-минтақавий ва минтақавий дастурлар, лойиҳалар ва тадбирларини таклиф қилишлари қўллаб қувватланади. 

	4.
	Ҳар бир сессияда Конвенциянинг 19–моддасида белгиланган ва/ёки муҳофазанинг аниқ устувор жиҳатларига эътибор  қаратган ҳолда Қўмита очиқ–ойдин халқаро ҳамкорлик орқали характерланадиган таклифларга ундаши мумкин. 

	5.
	Ана шундай дастурлар, лойиҳалар ва тадбирлар, улар танлов ва тарғиб қилиш учун Қўмитага таклиф қилинган пайтда тугалланган ёки давом этаётган бўлиши мумкин. 

	6.
	Муҳофаза дастурлари, лойиҳалари, ва тадбирларини танлаш ва тарғиб қилиш  жараёнида, Қўмита Жануб–Жануб, ва Шимол-Шимол-Жануб ҳамкорлигини кучайтириш билан бир қаторда,   ривожланаётган давлатларнинг эҳтиёжлари ва тенг жуғрофий тақсимотга  алоҳида эътибор беришлари лозим.  

	7.
	Таклиф қилинган дастурлар, лойиҳалар, ва тадбирлар орасидан Қўмита, қуйидаги барча мезонларга энг яхши жавоб берадиганларини танлайди: 

	
	P.1
	Дастур, лойиҳа ёки тадбирлар Конвенциянинг 2.3- моддасида белгиланганидек,  муҳофаза қилишни ўз ичига олади.

	
	P.2
	Дастур, лойиҳа ёки тадбирлар минтақавий, субминтақавий ва/ёки халқаро миқёсдаги номоддий маданий меросни муҳофаза қилиш бўйича  ҳаракатларни мувофиқлаштиришни қўллаб қувватлайди. 

	
	P.3
	Дастур, лойиҳа ёки тадбирлар Конвенциянинг мақсад ва приципларини ўзида акс эттиради. 

	
	P.4
	Дастур, лойиҳа ёки тадбирлар номоддий маданий мероснинг яшаш қобилиятига кўмаклашишда самарадорлик кўрсатади. 

	
	P.5
	Дастур, лойиҳа ёки тадбирлар жамият, гуруҳ ва, жоиз бўлса, алоҳида шахсларнинг иштироки ва уларнинг эркин,  олдиндан амалга оширилган, ва маълумотга эга розиликлари орқали амалга оширилади. 

	
	P.6
	Дастур, лойиҳа ёки тадбирлар муҳофаза қилиш тадбирлар учун субминтақавий, минтақавий, ва халқаро  намуна сифатида хизмат қилиши мумкин.

	
	P.7
	Ариза топшираётган давлатлар,  ижро этувчи органлар ва ҳамжамият, гуруҳ ва, жоиз бўлса алоҳида шахслар агарда уларнинг дастурлари, лойиҳалари ва тадбирлари танланган бўлса, илғор амалиётни жорий қилишда ҳамкорлик қилишга хоҳиш билдирадилар.  

	
	P.8
	Дастур, лойиҳа ёки тадбирлар баҳолаш имконини берувчи  фаолиятни ўз ичига олади.  

	
	P.9
	Дастур, лойиҳа ёки тадбирлар ривожланаётган давлатларнинг биринчи навбатда маълум эҳтиёжларига таалуқли. 

	I.4
	Халқаро ёрдам аризаларининг критерийлари ва танлов мезонлари

	8.
	Барча иштирокчи-давлатлар халқаро ёрдамга ариза билан мурожат қилишга ҳақлидирлар. Иштирокчи-давлатларга ўзларининг номоддий маданий меросларини муҳофаза қилиш учун бериладиган халқаро ёрдам муҳофаза учун миллий ҳаракатларга бериладиган қўшимча ҳисобланади.  

	9.
	Қўмита Конвенциянинг 20 ва 21–моддаларида алоҳида равишда кўрсатиб ўтилган ҳар қандай мақсад ва шаклдаги халқаро ёрдам учун аризаларни мавжуд ресурсларга қараб  қабул қилади, кўриб чиқади ва тасдиқлайди. Устуворлик қуйидагиларга оид халқаро ёрдам аризаларига берилади:

(a) Тезкор муҳофазага муҳтож номоддий маданий мерос рўйхатига киритилган меросга ёрдам кўрсатиш; 

(b) Конвенциянинг 11 ва 12-моддаларининг мазмунига мувофиқ рўйхатлар тайёрлаш;

(c) номоддий маданий мерос муҳофаза қилинишига қаратилган миллий, субминтақавий ва минтақавий миқёсдаги дастурларни, лойиҳаларни ва тадбирларни қўллаб-қувватлаш;

(d)  Тайёрлов ёрдами;

	10.
	Халқаро ёрдам аризаларини кўриб чиқаётганда, Қўмита, адолатли жуғрофий тақсимот ва ривожланаётган давлатларнинг махсус эҳтиёжлари принципини ҳисобга олади. Қўмита қуйидагиларни ҳам ҳисобга олади:
(a) Ариза иккитомонлама, минтақавий ёки халқаро миқёсдаги ҳамкорликни назарда тутади;   

(b) Ёрдам кўпайтириш эффектига эга бўлиши ва бошқа манбалардан молиявий ва техникавий ёрдамга туртки бўлиши мумкин; 

	11.
	Халқаро ёрдам Конвенциянинг 20 ва 21–моддасида кўрсатилганидек, фавқулодда ҳолатлар асосида берилади, Конвенциянинг 22–моддасида белгиланганидек. (Фавқулодда ҳолатлардаги ёрдам) 

	12.
	Қўмита ёрдам бериш бўйича қарорини қуйидаги мезон бўйича чиқаради:

	
	A.1
	Жамият, гуруҳ ва/ёки алоҳида шахслар аризани тайёрлашда иштирок этган ва таклиф қилинган тадбирларга ва уларни баҳолашга ва кейинги ишларга иложи борича кенг жалб этиладилар. 

	
	A.2
	Сўралаётган ёрдамнинг миқдори мақсадга мувофиқ 

	
	A.3
	Таклиф этилаётган тадбирлар пухта ўйланган ва уларни амалга ошириш мумкин

	
	A.4
	Лойиҳа узоқ муддатли самара беради

	
	A.5
	 Ёрдам қабул қилувчи (бенефициар) иштирокчи–давлат ўз ресурслари чегараси доирасида халқаро ёрдам берилган тадбирлар харажатларининг бир қисмини ўзига олади. 

	
	A.6
	Ёрдам номоддий маданий меросни муҳофаза қилиш соҳасида салоҳиятни ошириш ёки кучайтиришни ўз олдига мақсад қилиб қўяди. 

	
	A.7
	Ёрдам қабул қилувчи (бенефициар) давлат муқаддам молиялаштирилган барча қоида ва шартларга мувофиқ равишда амалга оширган

	I.5
	Кўпмиллатли ҳужжатлар

	13.
	Агарда унсур бирдан ортиқ иштирокчи-давлат ҳудудидан топилса, иштирокчи-давлатлар, кўпмиллатли номзодлик ҳужжатларини   Тезкор муҳофазага муҳтож номоддий маданий мероснинг рўйхати  ва Инсоният номоддий маданий меросининг репрезентатив рўйхатига биргаликда топширишлари лозим.

	14.
	Бир ёки бирдан ортиқ иштирокчи-давлатлар ҳар бир иштирокчи-давлатнинг розилиги асосида олдиндан рўйхатга киритилган унсурни кенгайтирилган равишда рўйхатга киритилишига таклиф билдиришлари мумкин. Иштирокчи-давлатлар унсур кенгайтирилган равишда Тезкор муҳофазага муҳтож номоддий маданий мероснинг рўйхатининг 1-пункти ва  Инсоният номоддий маданий меросининг репрезентатив рўйхатининг 2-пунктининг мезонларига жавоб беришини кўрсатадиган номзодликни биргаликда топширадилар. Ана шундай аризалар олдиндан белгиланган тартиб ва номзодликнинг охирги муддатига кўра топширилади. Агарда, Қўмита янги номзодлик ҳужжати асносида унсурни рўйхатга олишга қарор қилса,  у ҳолда, янги рўйхат оригинал рўйхатнинг ўрнини эгаллайди. Агарда, Қўмита янги номзодлик ҳужжати асносида унсурни рўйхатга киритмасликка қарор қилса, у ҳолда оригинал рўйхат ўзгармаган ҳолда қолади. 

	15.
	Қўмита субминтақавий ёки минтақавий дастурлар, лойиҳалар ва тадбирлар, шунингдек, жуғрофий ажралган жойлардаги иштирокчи-давлатлар томонидан қўшма равишда қабул қилинганларни ҳам топширишни қўллаб қувватлайди. Аъзо мамалакатлар шу каби таклифларни биргаликда ёки алоҳида тақдим қилишлари мумкин.

	16.
	Иштирокчи-давлатлар Қўмитага икки ёки ундан ортиқ иштирокчи-давлатлар томонидан биргаликда топширилган  халқаро ёрдамга аризаларни топширишлари мумкин. 

	I.6
	Ҳужжатларни топшириш

	17.
	НММ-01 шакли Тезкор муҳофазага муҳтож номоддий маданий мероснинг рўйхатига учун,  НММ-02 Инсониятнинг номоддий маданий меросининг репрезентатив рўйхати учун, НММ-03 Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирлар реестри учун ишлатилади.

	18.
	Иштирокчи-давлатлар Тезкор муҳофазага муҳтож номоддий маданий мероснинг рўйхати номзодларини таҳлил қилиш учун ва Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирларнинг таклифларини тақдим қилишда тайёрлов ёрдамини сўрашлари мумкин. 

	19.
	Тайёрлов ёрдами бўйича, НММ-5 Тезкор муҳофазага муҳтож номоддий маданий мероснинг рўйхатига номзодларни кўриб чиқиш учун тайёрлов ёрдами учун,  ва ННМ-6  Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирларнинг таклифларини таҳлил қилишда тайёрлов ёрдамига нисбатан қўлланилади. 

	20.
	Бошқа барча халқаро ёрдамлар учун аризалар, қандай қиймат сўралган бўлмасин, ННМ-04 шаклидан фойдаланган ҳолда топширилади.  

	21.
	Бошқа барча формалар www.unesco.org/culture/ich интернет сайтидан ёки Котибиятга мурожаат қилиш орқали олиниши мумкин. 

	22.
	Ҳужжатлар фақатгина шаклларда сўралган маълумотларни ўз ичига олиши лозим.

	23.
	Ариза топширувчи давлатлар ҳамжамиятлар, гуруҳлар ва, жоиз бўлса, алоҳида шахсларни  ҳужжатларни тайёрлаш жараёнига жалб қиладилар.

	24.
	Иштирокчи-давлат ўзи топширган ҳужжатни Қўмита томонидан кўриб чиқилишидан олдин, ҳар қандай вақтда, Конвенцияга кўра халқаро ёрдамни қабул қилиш бўйича ўз ҳуқуқига шикаст етказмаган ҳолда қайтариб олиши мумкин. 

	I.7
	Ҳужжатларни баҳолаш 

	25.
	Баҳолаш номзодликнинг, таклифнинг ёки халқаро ёрдамнинг талаб қилинган мезонга мувофиқлиги бўйича таҳлилни ўз ичига олади. 

	26.
	Тезкор муҳофазага муҳтож номоддий маданий мероснинг рўйхатига, Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирлар реестрига, шунингдек,  $25,000 АҚШ долларидан ортиқ халқаро ёрдам аризаларини баҳолаш Конвенциянинг 8.3-моддасига мувофиқ ташкил этиладиган Қўмитанинг маслаҳатлашув органи томонидан амалга оширилади. Ушбу Маслаҳатлашув органи Қўмитага унинг қарорлари бўйича тавсиялар тайёрлайди. Маслаҳатлашув органи адолатли жуғрофий тақсимот ва номоддий маданий мероснинг турли ҳил соҳаларини ҳисобга олган ҳолда ушбу аризаларни кўриб чиқади. Қўмита томонидан тайинланган аккредитациядан ўтган 6 НҲТ ва 6  мустақил экспертлардан ташкил топади. Маслаҳатлашув органи аъзолари фаолиятининг муддати 4 йилдан ошмаслиги лозим. Ҳар йили Қўмита Маслаҳатлашув органининг чорак қисмини янгилаб туради.

	27.
	Тезкор муҳофазага муҳтож номоддий маданий мероснинг рўйхатини баҳолаш, мазкур унсурнинг ҳаётий қобилиятининг таҳлили, шунингдек, муҳофаза режасининг асосланганлиги ва самарадорлигини ўз ичига олади. Ушбу баҳолаш, шунингдек, унсурнинг бошқалар сингари, муҳофазасига ёки ҳимоясига воситалар етишмовчилиги, ёки глобализация жараёнлари ва ижтимоий ёки экологик ўзгаришлар натижасида унсурнинг эҳтимолдаги йўқолиб кетиши билан боғлиқ хавфларни ўз ичига олади. 

	28.
	Маслаҳатлашув органи Қўмитага қуйидагиларга алоқадор тавсияларни ўз ичига оладиган баҳолашга оид ҳисоботни топширади.

· Ариза топширилган унсурни Тезкор муҳофазага муҳтож номоддий маданий мероснинг рўйхатига киритиш ёки киритмаслик; 
· Дастурлар, лойиҳалар, тадбирлар бўйича таклифларни танлаш ёки танламаслик; 
· Халқаро ёрдам аризаларини тасдиқлаш ёки рад этиш; 

	29.
	Инсоният номоддий маданий меросининг репрезентатив рўйхатига киритиш бўйича аризаларни баҳолашда Қўмитанинг Ёрдамчи органи, унинг белгиланган тартиб-қоидаларига мувофиқ равишда иштирок этади. Қўмита, ўзининг Ёрдамчи органи орқали, ҳар йили Инсоният номоддий маданий меросининг репрезентатив рўйхатига киритиш бўйича аризаларни, ушбу аризаларни кўриб чиқишда мавжуд ресурслар ва имкониятларга қараб кўриб чиқади. Иштирокчи-давлатлар репрезентатив рўйхатга киритиш учун аризалар топшираётганда юқоридаги омилларни ҳисобга олишлари рағбатлантирилади. 

	30.
	Ёрдамчи орган Қўмитага унсурни Репрезентатив рўйхатга киритиш ёки киритмаслик ёки уни тақдим этган давлатга қўшимча маълумот олиш учун юборишга оид тавсияларни ўз ичига олган ҳисоботни тақдим этади.

	31.
	Котибият Қўмитага дастурлар, лойиҳалар, халқаро ёрдам аризалари ва тадбирларнинг қисқа мазмуни акс этган ҳужжат (шарҳ) ва баҳолашни ўз ичига олган ҳисоботни тақдим этади. Ушбу ҳужжатлар тегишли иштирокчи-давлатга ҳам юборилади.  

	I.8
	Номоддий маданий меросни фавқулодда муҳофаза қилиш зарурати туғилган ҳолларда, уларни рўйхатга киритиш тартиби 

	32.
	Фавқулодда муҳим ҳолатларда ва U.6 мезонига кўра,  Қўмита Президиуми тегишли иштирокчи-давлат(лар)га Тезкор муҳофазага муҳтож номоддий маданий мероснинг рўйхатига тезлаштирилган жадвал асосида киритиш  бўйича аризани топширишни таклиф этиши мумкин. Тегишли иштирокчи-давлат(лар) билан маслаҳатлашув орқали Қўмита, Қўмита Президиуми томонидан ўрнатилган ҳар бир ҳолат учун алоҳида бўлган тартибга кўра топширилгандан  аризани иложи борича тезроқ кўриб чиқади.  Фавқулодда муҳим ҳолатлар Қўмита Президиуми эътиборига ўз ҳудудида ушбу унсур жойлашган иштирокчи-давлатлар томонидан, бошқа ҳоҳлаган манфаатдор иштирокчи-давлат, манфаатдор ҳамжамият томонидан киритилиши мумкин. Мафаатдор давлат (лар)га ўз вақтида тегишли ахборот берилади. 

	I.9
	Ҳужжатларнинг Қўмита томонидан кўриб чиқилиши

	33.
	Қўмита, мавжуд ресурслар ва ўзининг салоҳиятига мувофиқ равишда, кейинги икки давр мобайнида ишлаб чиқилиши мумкин бўлган ҳужжатлар сонини икки йил олдин аниқлайди.  Бу тартиб Тезкор муҳофазага муҳтож номоддий маданий мероснинг рўйхати ва Инсоният номоддий маданий меросининг репрезентатив рўйхатига номзодлар, Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирлар ва $25,000 АҚШ долларидан ортиқ халқаро ёрдамларни ўз ичига оладиган ҳужжатлар тўпламига тегишли ҳисобланади.  

	34.
	Қўмита ушбу максимал даражанинг умумий чегараси доирасида иложи борича ариза топширган давлатларнинг ҳеч бўлмаса бир аризасини кўриб чиқишга ҳаракат қилади ва қуйидагиларга устуворлик беради: 
(a) Ҳеч қандай унсури рўйхатга кирмаган, энг яхши муҳофаза қилиш чоралари танланган ёки   25,000 АҚШ долларидан ортиқроқ халқаро ёрдам аризалари тасдиқланган, ва  Тезкор муҳофазага муҳтож номоддий маданий мероснинг рўйхати номзодларига эга давлатлар ҳужжатлари;

(b) Кўпмиллатли ҳужжатлар; 
(c) Бир хил даврдаги ариза топширувчи давлатларига нисбатан, энг кам унсури рўйхатга киритилган, энг яхши муҳофаза қилиш чоралари танланган ёки   25,000 АҚШ долларидан ортиқроқ халқаро ёрдам аризалари тасдиқланган давлатлар ҳужжатлари
Бир хил даврда бир неча ҳужжатлар топширилган ҳолатларда, ҳужжат  топшираётган давлатлар ўз ҳужжатларини кўриб чиқилишининг устуворлик тартибини кўрсатадилар ва Тезкор муҳофазага муҳтож номоддий маданий мероснинг рўйхатига устуворлик беришлари тавсия этилади.  

	35.
	Кўриб чиқилганидан сўнг  Қўмита, унсур Тезкор муҳофазага муҳтож номоддий маданий мероснинг рўйхатига киритилиш, киритилмаслиги, унсур Инсоният номоддий маданий меросининг репрезентатив рўйхатига киритилиш, киритилмаслиги ёки номзодлик ҳужжат топшираётган давлатга батафсил маълумот учун юборилиши,  дастурлар, лойиҳалар ва тадбирлар энг яхши муҳофаза чоралари сифатида танланиш, танланмаслиги, 25,000 АҚШ долларидан ортиқроқ халқаро ёрдам аризалари тасдиқланиш, тасдиқланмаслиги тўғрисида қарор қилади. 

	36.
	Қўмита томонидан иштирокчи-давлатларга қўшимча маълумот учун юборилган Инсоният номоддий маданий меросининг репрезентатив рўйхати учун номзодлар, кейинги давр давомида янгилангандан ва қўшимчалар киритилгандан сўнг, Қўмитага кўриб чиқиш учун қайта топширилиши мумкин.

	37.
	Агарда Қўмита унсурнинг Тезкор муҳофазага муҳтож номоддий маданий мероснинг рўйхатига киритилмаслиги тўғрисида қарор чиқарса, номзод 

4 йилгача рўйхатга киритиш учун қайта топширилиши мумкин. 

	I.10
	Унсурни бир рўйхатдан бошқасига ўтказиш

	38.
	Унсур бир вақтнинг ўзида ҳам Тезкор муҳофазага муҳтож номоддий маданий мероснинг рўйхатига ва Инсоният номоддий маданий меросининг репрезентатив рўйхатига киритилмайди. Иштирокчи-давлат унсурни бир рўйхатдан бошқасига ўтказилишини сўраб мурожаат қилиши мумкин. Ана шундай мурожаат унсур, ўтказилиши сўралган рўйхатнинг барча мезонларига жавоб беришини ва номзодларга нисбатан ўрнатилган тартиб ва топширишнинг охирги муддатига мувофиқ топширилишини ўзида намоён этиши лозим.  

	I.11
	Унсурни рўйхатдан олиб ташлаш

	39.
	Агарда Қўмита, муҳофаза режасининг амалга оширилишининг баҳосидан сўнг, унсур рўйхатнинг бир ёки ундан ортиқ мезонларига бошқа жавоб бермай қолганлик  ҳолатини аниқласа унсур, Қўмита томонидан Тезкор муҳофазага муҳтож номоддий маданий мероснинг рўйхатидан олиб ташланади. 

	40.
	Унсур рўйхатнинг бир ёки ундан ортиқ мезонларига бошқа жавоб бермай қолганлик  ҳолати аниқланса у, Қўмита томонидан Инсоният номоддий маданий меросининг репрезентатив рўйхатидан олиб ташланади. 

	I.12
	Рўйхатга киритилган унсурнинг номини ўзгартириш  

	41.
	Бир ёки ундан ортиқ иштирокчи-давлат рўйхатга киритилган унсурнинг номини ўзгартиришни сўраб мурожаат қилиши мумкин. Ана шундай аризалар Қўмита сессиядан энг камида уч ой олдин топширилиши лозим. 

	I.13
	Конвенциянинг мақсад ва принципларини яққолроқ акс эттирадиган деб танланган дастурлар, лойиҳалар ва тадбирлар 

	42.
	Қўмита тадқиқотлар, ҳужжатлаш, мақолалар, ва илғор амалиётни тарғиб қилиш ва муҳофаза чораларини ишлаб чиқишдаги халқаро ҳамкорлик ва ана шундай чоралар учун давлатлар томонидан ёрдам билан ёки ёрдамсиз танланган дастурлар, лойиҳалар, ва тадбирларни амалга ошириш учун яхши шарт-шароитлар яратиш ишлари  рағбатлантиради. 

	43.
	Иштирокчи-давлатнинг ана шундай дастурлар, лойиҳалар ва тадбирлар учун яхши шарт-шароитлар яратишлари Қўмита томонидан  рағбатлантиради.

	44.
	Танланган дастурлар, лойиҳалар ва тадбирларнинг рўйхатидан ташқари Қўмита, фойдаланилган услублар ва чоралар, ва эришилган тажрибалар тўғрисидаги маълумотларни  тўплайди ва  улардан барчанинг фойдаланиши учун имконият яратади. 

	45.
	Қўмита танланган дастурлар, лойиҳалар ва тадбирлар муҳофаза чораларининг самарадорлигини баҳолаш ва у бўйича тадқиқот ўтказиш  рағбатлантиради ва ана шундай тадқиқотлар ва баҳолашларда халқаро ҳамкорликни  қўллаб қувватлайди. 

	46.
	Ана шундай ва бошқа муҳофаза дастурлари доирасида орттирилган малака ва тажрибага асосан, Қўмита илғор амалиётга оид маслаҳатлар беради ва номоддий маданий меросни муҳофаза қилиш чоралари бўйича тавсияномалар тайёрлайди. (Конвенциянинг 7 (b) -моддаси). 

	I.14
	Халқаро ёрдам

	47.
	Халқаро ёрдам (тайёрлов ёрдамларидан ташқари) $25,000 АҚШ доллари миқдоригача сўралиши мумкин ва фавқулодда ҳолатлардаги ёрдамлар учун аризалар миқдоридан қатъий назар ҳар қандай вақтда топширилиши мумкин.  

	48.
	Котибият аризаларнинг тўлиқлигини текширади ва етишмаган маълумотни сўраши мумкин. У   иштирокчи-давлат(лар)га аризаларнинг эҳтимолдаги кўриб чиқилиш муддатини маълум қилади. 

	49.
	$25,000 АҚШ доллари миқдоридан ортиқ аризалар, шу қаторда ҳужжатларни тайёрлаш бўйича сўралганлари ҳам, Қўмита Президиуми томонидан кўриб чиқилади ва тасдиқланади.  

	50.
	$25,000 АҚШ доллари миқдоридан ортиқ фавқулодда ҳолатлардаги ёрдамлар учун аризалар, Қўмита Президиуми томонидан кўриб чиқилади ва тасдиқланади. 

	51.
	$25,000 АҚШ доллари миқдоридан ортиқ аризалар, юқоридаги 26 бандга мувофиқ Қўмитанинг маслаҳат органи томонидан баҳоланади ва Қўмита томонидан кўриб чиқилади ва тасдиқланади. 

	52.
	Котибият қарор қабул қилиш муддатининг икки ҳафтаси ичида ариза топширган давлатга ёрдам бериш тўғрисидаги қарорни маълум қилади. Котибият  ариза топширган давлат(лар) билан ёрдамнинг батафсил тафсилотларини келишиб олади. 

	53.
	Ёрдам тегишли мониторинг, ҳисобот ва баҳолашлар билан боғлиқ. 

	I.15
	Жадвал – иш тартибининг таҳлили 

	54.
	1-босқич :
	Тайёргарлик ва ҳужжатларни топшириш 

	
	31-март 
0 йил
	Тезкор муҳофазага муҳтож номоддий маданий мероснинг рўйхати номзодларини ва  Конвенциянинг мақсад ва принципларини яққолроқ акс эттирадиган  дастурлар, лойиҳалар ва тадбирларни кўриб чиқиш учун тайёргарлик ёрдами аризалари  топширишнинг сўнгги муддати (18-модда)  

	
	31-март 
1 йил
	Тезкор муҳофазага муҳтож номоддий маданий мероснинг рўйхати ва Инсоният номоддий маданий меросининг репрезентатив рўйхати, Конвенциянинг мақсад ва принципларини яққолроқ акс эттирадиган дастурлар, лойиҳалар ва тадбирлар ва $25,000 АҚШ долларидан ортиқ халқаро ёрдамларга Котибият томонидан қабул қилинадиган номзодларнинг оҳирги муддати. Ушбу санадан кейин қабул қилинган ҳужжатлар кейинги даврда кўриб чиқилади. 

	
	31-июнь

1-йил


	Котибият томонидан ҳужжатлар расмийлаштириладиган, шунингдек, рўйхатдан ўтказиладиган ва қабул қилинганлигани тасдиқланадиган сўнгги муддат. Агарда ҳужжат тўлиқ бўлмаса, иштирокчи-давлатга ҳужжатларни тўлдириш тавсия этилади. 

	
	30-сентябрь
1-йил
	Тўлдирилиши талаб этилган етишмаган ҳужжатларни иштирокчи-давлатлар томонидан Котибиятга топширилишининг сўнгги муддати. Тўлиқ бўлмаган ҳужжатлар иштирокчи-давлатларга кейинги даврда тўлдиришлари учун қайтарилади. 

	55.
	2-Босқич:
	Баҳолаш

	
	Декабрь,

1-йил

Май, 2-йил
	Ҳужжатларнинг Маслаҳат органи ёки Ёрдамчи орган томонидан баҳоланиши

	
	Апрель-Июнь,
2-йил
	Якуний баҳолашни амалга ошириш учун Маслаҳат органи ёки Ёрдамчи органнинг йиғилишлари

	
	Қўмита сессиясидан 4 ҳафта олдин
	Котибият Қўмита аъзоларига баҳолаш ҳисоботларини тарқатади. Ҳужжатлар ва баҳолаш ҳисоботлари иштирокчи-давлатларнинг маслаҳатлашувлари учун on-line мавжуд бўлади. 

	56.
	3- Босқич :
	Кўриб чиқиш

	
	Ноябрь 2-йил
	Қўмита номзодлар, таклифлар, ва аризаларни кўриб чиқади ва қарор қабул қилади. 

	I.16
	Инсониятнинг оғзаки ва номоддий мероси дурдоналари сифатида эълон қилинган НММни  Инсоният номоддий маданий мероси репрезентатив рўйхатига киритиш

	57.
	Конвенциянинг 31.1 моддасига мувофиқ Қўмита, Конвенциянинг 16- моддасида кўрсатилган, Конвенция кучга киришидан олдин, Бош Ассамлея томонидан мазкур Оператив йўриқнома қабул қилиниши билан  инсониятнинг оғзаки ва номоддий мероси дурдоналари сифатида эълон қилинган барча предметларни автоматик тарзда рўйхатга киритадилар.

	58.
	Ушбу рўйхатга киритишни Конвенцияга аъзо ёки аъзомаслигидан қатъий назар ўз ҳудудида бир ёки бир нечта номоддий мерос дурдоналари мавжуд, барча давлатларда амалга ошириш мумкин. Унсурлари Дурдоналар  сифатида эълон қилинган Конвенцияга аъзо бўлмаган давлатлар эса,  улар фақатгина ўз ҳудудида жойлашган унсурлар юзасидан, уларнинг ёзма равишда билдирилган розиликлари асосида ва ана шундай ҳуқуқлар ва мажбуриятлар бир биридан алоҳида тарзда амалга ошириб бўлмаслигини англаган ҳолда  Конвенцияда кўзда тутилган барча ҳуқуқлардан фойдаланадилар ва барча мажбуриятларга амал қиладилар.

	59.
	Конвенцияга аъзо бўлмаган, ўз ҳудудларида Дурдоналар сифатида эълон қилинган унсурларга эга барча давлатлар, Бош директор томонидан ушбу унсурлар келажакда рўйхатга олинадиган унсурлар билан тенг қўйилиши,  Конвенциянинг 16.2-моддасига мувофиқ, ва мониторинги жараёнида бир хил ҳуқуқий нормалар орқали бошқариш, бир рўйхатдан иккинчисига ўтказиш ёки бекор қилишларни кўриб чиқадиган мазкур Оператив йўриқноманинг қабул қилинганлиги маълум қилинади. 

	60.
	Юқоридаги хабарларга кўра, Қўмита томонидан ваколат берилган Бош директор, бир вақтнинг ўзида Конвенциянинг иштирокчилари бўлмаган давлатларга бир йил муддат ичида Конвенцияда кўриб ўтилган, юқоридаги 58 ва 59-моддаларда кўрсатилган шартларга мувофиқ ҳуқуқлардан фойдаланиш ва мажбуриятларга бўйсуниш борасида ёзма равишда ўзларининг очиқ розиликларини билдиришлари лозим.  

	61.
	Конвенциянинг иштирокчиси бўлмаган давлатлар Дурдоналар сифатида эълон қилинган маълум унсурларни Конвенциянинг тўлиқ ҳуқуқий режимига тушишини англатадиган розиликни ёзма тарзда, Конвенциянинг амалдаги депозитарийи ҳисобланган Бош директорга юборади. 

	62.
	Агарда Конвенцияга иштирокчи ҳисобланмаган давлатлар бир йилнинг ичида Конвенцияда кўриб ўтилган ўз ҳудудида жойлашган ва Инсониятнинг номоддий маданий меросининг репрезентатив рўйхатига киритилган унсурлар борасидаги ҳуқуқларни амалга ошириш ва мажбуриятларга амал қилишга доир ёзма тарзда розилик беришдан бош тортса, Қўмита рўйхатдан ана шу унсурларни олиб ташлаш ҳуқуқига эга. 

	63.
	Агарда Конвенциянинг иштирокчиси ҳисобланмаган давлатлар хабарга жавоб қайтармаса ёки ўзининг ниятлари борасида сукунат сақлаётган бўлса, ёки бир йил мобайнида ундан аниқ тасдиқни олмаслик ҳолатларида, унинг сукунати ёки жавобнинг йўқлиги Қўмита томонидан бош тортиш сифатида кўрилиб, бу унга юқоридаги 62 бандда эслаб ўтилган қоидани қўллашга ҳуқуқ берадиган, агарда фақатгина

	64.
	Агарда Дурдона сифатида эълон қилинган рўйхатга киритилган унсур бир вақтнинг ўзида ҳам Конвенцияга иштирокчи-давлат ва Конвенцияга иштирокчи ҳисобланмаган давлатнинг ҳудудидан топилса, Конвенция томонидан ваколат берилган Бош директор  Конвенцияга иштирокчи ҳисобланмаган давлатга Конвенцияда кўрсатилган мажбуриятларни олиш таклифини билдирган ҳолатда ушбу унсур Конвенциянинг тўлиқ ҳуқуқий режимига тушади. Конвенцияга иштирокчи ҳисобланмаган давлат томонидан аниқ тасдиқланган розилик олинмаган ҳолатда, Қўмита дурдона сифатида эълон қилинган ушбу унсурга шикаст етказиши мумкин бўлган ҳар қандай ҳаракатлардан тийилишга тавсия бериш ҳуқуқига эга.    

	65.
	Қўмита Бош Ассамблеяга мазкур Оператив йўриқномада кўрсатиб ўтилган шартлар ва расмиятчиликларга мувофиқ равишдаги ушбу мақсадда кўрилган чоралар тўғрисида ҳисобот тақдим этади. 

	II Боб
	Номоддий маданий мерос жамғармаси

	II.1
	Жамғарма ресурсларидан фойдаланиш бўйича кўрсатмалар 

	66.
	1.1-модданинг Молиявий маблағлари тўғрисидаги низомига мувофиқ махсус ҳисоб сифатида тартибга солиниб туриладиган Жамғарма маблағлари асосан Конвенциянинг V Бобида кўрсатилган халқаро ёрдамни бериш учун ишлатилади. 

	67.
	Маблағлар, бундан ташқари, қуйидаги мақсадларда ишлатилиши мумкин:
(a) Молиявий маблағлари тўғрисидаги низомнинг 6-моддасида кўрсатилган Заҳира Жамғармасини тўлдириш учун;

(b) Конвенциянинг 18-моддасида кўрсатилган таклифларга оид ва Конвенциянинг 7-моддасида кўрсатилган Қўмитанинг бошқа вазифаларини қўллаб-қувватлаш учун; 

(c) Қўмита, ривожланаётган иштирокчи-давлатлар вакилларининг, аммо, фақатгина номоддий маданий мерос соҳасида эксперт бўлганларнинг Қўмита сессияларидаги иштироклари сарф-харажатлари учун, ва агарда бюджет имкон берса, ҳолатма-ҳолат асосда Конвенцияга аъзо, аммо Қўмитанинг аъзоси бўлмаган ривожланаётган давлатларнинг номоддий маданий мерос соҳасида эксперт бўлган вакиллари иштирокининг харажатлари учун;  

(d) Қўмита сўровига кўра, нодавлат ва нотижорат ташкилотлар, давлат органлари ва хусусий ташкилотлар, жисмоний шахслар томонидан таъминланадиган маслаҳат хизматлари харажатлари учун;

(e) Давлат органлари ва хусусий ташкилотлар, шунингдек, жисмоний шахслар, ҳусусан, Қўмита томонидан Қўмита йиғилишларига муайян масалалар юзасидан маслаҳатлашув ўтказиш учун таклиф қилинган  ҳамжамият ва гуруҳ аъзолари иштирокининг харажатлари учун. 

	II.2
	Номоддий маданий мерос жамғармасининг ресурсларини кўпайтириш воситалари

	II.2.1
	Донорлар

	68.
	Қўмита, ўз вазифаларини амалга оширишда Қўмитанинг салоҳиятини оширишни мақсад қилган Номоддий маданий мерос жамғармасига киритиладиган бадалларини маъқуллайди.   

	69.
	Қўмита, Бирлашган Миллатлар Ташкилоти ва унинг ихтисослаштирилган муассасалари ва дастурлари, ҳусусан, Бирлашган Миллатлар Ташкилоти Тараққиёт Дастури ва бошқа халқаро ташкилотлардан келадиган бадалларни маъқуллайди. Қўмита, шунингдек,  Конвенцияга аъзо давлатларни ва бошқа давлатларни Жамғармага ихтиёрий бадал тўлашлари рағбатлантиради. Қўмита, бундан ташқари, давлат органлари ва хусусий ташкилотлар, ва алоҳида шахсларнинг  Жамғармага бадал киритишларини рағбатлантиради.     

	70.
	Қўмита, Конвенция мақсадларини илгари сурадиган   миллий, давлат ва хусусий ташкилот ва уюшмаларни ташкил этишини қўллаб қувватлайди ва уларнинг Номоддий маданий мерос жамғармасига бадал киритишларини маъқуллайди. 

	71.
	Қўмита иштирокчи-давлатларни Жамғарма учун маблағларни йиғиш бўйича ЮНЕСКО шафелигида ташкил қилинадиган халқаро кампанияларни қўллаб-қувватлашларига чақиради.

	II.2.2
	Шартлар

	72.
	 Конвенциянинг мақсадларига мос келмайдиган  ҳеч қандай сиёсий, иқтисодий, ва бошқа шартлар Жамғармага киритиладиган бадалларга киритилиши мумкин эмас. 

	73.
	Фаолиятлари Конвенциянинг мақсадлари ва приципларига, мавжуд халқаро инсон ҳуқуқлари воситалари, барқарор тараққиёт талаблари ёки ҳамжамиятлар, гуруҳлар ва алоҳида шахслар ўртасидаги ўзаро ҳурматга мос келмайдиган  ташкилотлардан ҳеч қандай бадаллар қабул қилиниши мумкин эмас. Котибият Қўмита олдига муайян бадаллар билан боғлиқ ҳолатларни қўйиш қарорини чиқариши мумкин. 

	74.
	Номоддий маданий мерос жамғармасига ихтиёрий бадаллар,  Жамғарманинг Молиявий маблағлари тўғрисидаги низоми, Бош Ассамблея томонидан ишлаб чиқилган Жамғармадан фойдаланиш бўйича кўрсатмалар ва Қўмита томонидан даврий  равишда тайёрланадиган Жамғарманинг ресурсларидан фойдаланиш бўйича режаларга мувофиқ  бошқарилади: 

(a) Қўмитанинг Жамғармага бадал киритишида донорлар бевосита таъсир доирасига эга эмас;  
(b) Донорни ҳеч қандай алоҳида шахснинг баёни ёки молиявий ҳисобот билан таъминланмайди;  

(c) Келишувлар Котибият ва донор ўртасидаги ўзаро ёзишмалар орқали амалга оширилади. 

	75.
	Ихтиёрий бадаллар ушбу Оператив йўриқноманинг ***Иловасига бириктириб қўйилган намуна хатига кўра амалга оширилади.  Иҳтиёрий бадалларни киритишнинг тартиб-қоидалари бўйича маълумот www.unesco.org/culture/ich интернет саҳифаси ёки ich@unesco.org электрон почтасига хат ёзиш орқали олиниши мумкин. 

	II.2.3
	Донорларга фойдалар

	76.
	Котибият ҳар йили Қўмитани Жамғармага киритиладиган ихтиёрий бадаллар тўғрисида хабардор қилади. Қўмита ана шу бадаллар учун донорларнинг хоҳишига кўра ошкораликни таъминлайди. Иҳтиёрий бадаллар тўғрисидаги маълумотни Конвенциянинг интернет саҳифасидан ҳам олиш мумкин.

	77.
	Бадал ўтказувчиларнинг расмий тан олиниши қуйидагича амалга оширилади:
(e) Иштирокчи-давлатлар томонидан қўшимча ихтиёрий бадаллар: Котибият Жамғармага қўшимча ихтиёрий бадаллар ўтказган  иштирокчи- давлатларнинг янгиланган рўйхатини алифбо тартибида, асосан Конвенциянинг веб-сайти орқали,  нашр этади. Чоп этиладиган версияси ҳар икки йилда Бош Ассамблея сессияси муносабати билан нашр этилади. 

(f) Бошқа давлатлар, БМТ ва унинг ихтисослаштирилган муассасалари ва дастурлари, бошқа халқаро ташкилотлар ва давлат органлари томонидан ўтказиладиган бадаллар: Котибият Жамғармага  бадаллар ўтказган  иштирокчи-давлатлардан кўра давлатларнинг, БМТ ва унинг ихтисослаштирилган муассасалари ва дастурлари, бошқа халқаро ташкилотлар ва давлат органларини ўз ичига олган янгиланган рўйхатни алифбо тартибида, асосан Конвенциянинг веб-сайти орқали, нашр этади. Чоп этиладиган версияси ҳар икки йилда Бош Ассамблея сессияси муносабати билан нашр этилади. 

(g) Хусусий ташкилотлар ва алоҳида шахслар томонидан ўтказиладиган бадаллар: Котибият Жамғармага бадаллар ўтказган хусусий ташкилотлар ва алоҳида шахсларнинг ўтказган бадаллари миқдорининг камайиб бориш тартибида , асосан Конвенциянинг веб-сайти орқали, янгиланган рўйхатини чоп этади. Чоп этиладиган версияси ҳар икки йилда Бош Ассамблея сессияси муносабати билан нашр этилади. Ўз бадалларини қўйганликларидан кейинги 24 ой мобайнида, хусусий бадал ўтказувчилар Қўмита билан хамкорлигини барча ОАВ форматида, хусусан, брошюралар, ва бошқа нашрлар орқали амалга оширишлари мумкин. Материаллар Котибият томонидан олдиндан кўриб чиқилиши ва тасдиқланиши ва бадал ўтказувчининг маҳсулотлари ва хизматларини очиқ-ойдин реклама қилмаслиги керак. 

	78.
	Иштирокчи- давлатлар ана шундай ихтиёрий молиявий бадалларни, мисол учун, солиқ даромадлари ёки  миллий қонунчиликда белгиланган бошқа шаклдаги давлат сиёсати воситаларини    жалб қиладиган фискал механизмлардан фойда кўрадиган  Жамғармага хусусий бадалларни ўтказиш эҳтимолликларини муҳокама қилишлари рағбатлантирилади.

	III Боб
	Конвенцияни амалга оширишда иштирок этиш 

	III.1
	Ҳамжамиятлар, гуруҳлар ва агарда лозим бўлса, муайян шахслар, шунингдек, экспертлар, экспериза марказлари ва тадқиқот  институтларининг иштироки

	79.
	 Конвенциянинг 11 (b) – моддасини эсга олиб, ва Конвенциянинг 15 моддасининг руҳида, Қўмита иштирокчи-давлатларни номоддий маданий меросни яратадиган, сақлайдиган ва тарғиб қиладиган ҳамжамиятлар, гуруҳлар, ва, жоиз бўлса, алоҳида шахслар, шунингдек, экспертлар, махсус марказлар ва тадқиқот институтлари ўртасида функционал ва қўшимча ҳамкорликни ташкил қилишлари рағбатлантиради.

	80.
	Иштирокчи-давлатлар ҳамжамиятлар, гуруҳлар, ва, жоиз бўлса, алоҳида шахслар, шунингдек, экспертлар, махсус марказлар ва тадқиқот институтлари иштирокига кўмаклашувчи, асосий вазифалари қуйидагилардан иборат маслаҳат органи ёки тартибга солиш механизмини яратишга ундалади: 

(h) Ўз ҳудудида жойлашган номоддий маданий мерос турли хил унсурларини идентификациялаш ва таърифлаш;  
(i) Рўйхатлар тузиш;

(j) Дастур, лойиҳа ва тадбирларни кўриб чиқиш ва амалга ошириш; 
(k) Мазкур Оператив йўриқноманинг 1–Бобидаги тегишли пунктларга мувофиқ, рўйхатларга киритиш учун номзодлик ҳужжатларини тайёрлаш;

(l) Мазкур Оператив йўриқноманинг 38дан 40гача бандларида назарда тутилган, номоддий маданий мерос унсурларини рўйхатдан олиб ташлаш ёки бир рўйхатдан бошқасига ўтказиш. 

	81.
	Иштирокчи-давлатлар ҳамжамиятлар, гуруҳлар, ва, жоиз бўлса, алоҳида шахсларнинг номоддий маданий мероснинг аҳамияти ва қадри, шунингдек Конвенция тўғрисидаги хабардорликни ошириш бўйича керакли чораларни кўрадилар, бу орқали НММ эгалари ўрнатилган мезон воситасидан тўлиқ фойда кўрадилар.   

	82.
	Конвенциянинг 11дан 15гача моддасининг қоидаларига мувофиқ,  иштирокчи-давлатлар ҳамжамиятлар, гуруҳлар, ва, жоиз бўлса, алоҳида шахсларнинг салоҳиятларини оширишни таъминлаш бўйича тегишли чораларни ишлаб чиқадилар.  

	83.
	Иштирокчи-давлатлар ўз мавжуд ҳолатларидан келиб чиққан ҳолда, экспертлар кенгаши, махсус марказлар, тадқиқот институтлари ва Конвенцияда томонидан муҳофазага олинган, Конвенциянинг 13 (с) моддасида эслаб ўтилган ўқишни олиб борадиган соҳаларда фаол минтақавий марказларни ташкил этиш ва доимий янгилаб туришлари лозим.

	84.
	Мазкур Оператив йўриқноманинг 89-бандида эслаб ўтилган давлат органлари ва хусусий ташкилотлар билан бир қаторда, Қўмита маълум масалалар юзасидан маслаҳатлашув ўтказиш учун экспертлар, махсус марказлар, тадқиқот институтлари, шунингдек, Конвенцияда томонидан муҳофазага олинган соҳаларда фаол бўлган минтақавий марказларни жалб чилиши мумкин. 

	85.
	Иштирокчи-давлатлар ҳамжамиятлар, гуруҳлар, ва, жоиз бўлса, алоҳида шахсларнинг улар орасида амалга ошириладиган тадқиқот натижаларидан фойдаланишлари учун, шунингдек, Конвенциянинг 13 (d)-моддасига мувофиқ равишда номоддий маданий мероснинг маълум жиҳатларига киришни бошқариб турган одатларни ҳурмат қилиши рағбатлантиради.

	86.
	Иштирокчи-давлатлар, асосан, ўхшаш жиҳатлари мавжуд номоддий маданий мерос унсурларига, шунингдек,  ўзаро-дисциплинар ёндашувларларига оид қўшма ёндашувларни шакллантириш учун суб-минтақавий ва минтақавий миқёсда ҳамжамиятлар, экспертлар, махсус марказлар ва тадқиқот институтлари тармоғини биргаликда шакллантиришлари лозим.

	87.
	Бошқа иштирокчи-давлатлар ҳудудида жойлашган номоддий маданий мерос унсурига оид ҳужжатларга эга иштирокчи-давлатлар ана шундай ҳужжатларни бошқа давлатлар билан ўртоқлашишига ундалади, бу эса ўз навбатида, ушбу маълумотлардан ҳамжамиятлар, гуруҳлар ва агарда жоиз бўлса, алоҳида шахслар, шунингдек, экспертлар, махсус марказлар ва тадқиқот институтлари фойдаланиш имкониятини яратади.   

	88.
	Иштирокчи-давлатлар, Конвенциянинг 19- моддаси руҳида ва ҳамжамиятлар, гуруҳлар, ва агарда жоиз бўлса, алоҳида шахслар, шунингдек, экспертлар, махсус марказлар ва тадқиқот институтлари иштирокида самаралироқ ҳамкорлик қилиш мақсадида,  ЮНЕСКО шафелиги остида ташкил этилган ёки этиладиган номоддий маданий меросннг  II Тоифали марказларини ўз ичига оладиган минтақавий ҳамкорликка алоқадор тадбирларда иштирок этишга ундалади. 

	89.
	Мавжуд ресурслар чегараси доирасида, Қўмита ҳар қандай давлат органлари (махсус марказлар ва тадқиқот институтларини ўз ичига олган ҳолда ) ёки хусусий ташкилотларни, шунингдек, номоддий маданий мерос соҳасида эътироф этилган ваколатга эга жисмоий шахсларни ( ҳамжамиятлар, гуруҳлар ва бошқа экспертларни ўз ичига оладиган) ўзаро-фаол мулоқотни таъминлаш ва Конвенциянинг 8.4-моддасига мувофиқ муайян масалалар юзасидан маслаҳатлашувлар ўтказиш учун Қўмита йиғилишларига таклиф этиши мумкин.    

	III.2
	Ноҳукумат ташкилотлар ва Конвенция

	III.2.1
	Ноҳукумат ташкилотларнинг миллий миқёсда иштирок этиши 

	90.
	Конвенциянинг 11 (b)-моддасига мувофиқ равишда, иштирокчи-давлатлар, Конвенцияни амалга оширишда, асосан, номоддий маданий меросни идентификациялаш ва таърифлашда ва бошқа тегишли муҳофаза чораларида, Конвенцияни амалга оширишга алоқадор бошқа факторлар билан ҳамкорлик ва ўзаро мувофиқлаштиришда тегишли ноҳукумат ташкилотларни жалб этиши мумкин.  

	III.2.2
	Аккредитациядан ўтган ноҳукумат ташкилотларнинг иштироки

	
	Ноҳукумат ташкилотларнинг аккредитацияси бўйича мезон

	91.
	Ноҳукумат ташкилотлар:
(a) Номоддий маданий мерос, хусусан, бир ёки бир нечта соҳалардаги мулкини муҳофаза қилишда исботланган қобилият, экспертиза ва тажрибага эга;

(b) Тегишли равишда, маҳаллий, миллий, минтақавий, ва халқаро характерга эга ;

(c) Конвенциянинг руҳига мувофиқ мақсадлар ва, асосан, ана шу мақсадларга мос тушадиган статуслар ва низомларга эга;

(d) Номоддий маданий меросни яратадиган, уни ижро этадиган ва тарғиб қиладиган ҳамжамиятлар, гуруҳлар ва агарда жоиз бўлса, алоҳида шахслар билан ўзаро ҳурмат руҳида ҳамкорлик қилиш;

(e) Қуйидагиларни ўз ичига оладиган амалий имкониятларга эга:

1. Ташкил этилган мақсадларини илгари сурадиган хоҳишларга эга  жамиятни шакллантирадиган мунтазам фаол иштирок этиш;

2. Маълум яшаш жойи ва ички қонунларга мос келадиган тан олинган ҳуқуқий шахс; 

3. Аккредитация масаласи кўриб чиқилаётган пайтда 4 йил давомида мавжуд бўлган ва муайян фаолиятни амалга оширган. 

	
	Модаллик ва аккредитацияни кўриб чиқилиши

	92.
	Қўмита Котибиятдан ноҳукумат ташкилотларни аккредитациядан ўтказиш, ва улар билан алоқаларни давом эттириши ёки тўхтатиши билан боғлиқ аризаларни қабул қилишни ва  юқоридагилар билан боғлиқ тавсияларни топширишни сўрайди. 

	93.
	Қўмита Конвенциянинг 9-моддасига мувофиқ равишда, Бош Ассамблеяга  қарор қабул қилиш учун ўзининг тавсияларини топширади. Ана шундай аризаларни қабул қилиш ва кўриб чиқиш жараёнида, Қўмита Котибият томонидан тақдим этилган маълумотга асосланган ҳолда, адолатли жуғрофий тақсимот принципига эътибор қаратади. Аккредитациядан ўтган ноҳукумат ташкилотлар, тегишли ички ва халқаро ҳуқуқий ва аҳлоқий меъёрларга амал қилишлари лозим.

	94.
	Қўмита, тегишли ноҳукумат ташкилотининг истиқболини ҳисобга олган ҳолда, ҳар 4 йилда аккредитациядан сўнг, маслаҳат ташкилотининг бадали ва мажбуриятларини ва у билан алоқаларини кўриб чиқади. 

	95.
	Алоқаларнинг тўхтатилиши тўғрисидаги қарор, агарда Қўмита лозим деб топса, кўриб чиқиш жараёнида амалга оширилади. Агарда ҳолат зарур деб топса, ушбу алоқаларни тўхтатиш тўғрисидаги қарор қабул қилинмагунча, ташкилот билан алоқалар тўхтатиб турилиши мумкин.  

	
	Маслаҳат вазифалари

	96.
	Конвенциянинг 9.1 – моддасига кўра Қўмитага маслаҳат бериш вазифасига эга   аккредитациядан ўтган ноҳукумат ташкилотлар, Қўмитага баҳолаш ҳисоботларини маълумот тариқасида қуйидагиларни кўриб чиқиш учун тақдим этишлари мумкин:      

(m) Тезкор муҳофазага муҳтож номоддий маданий мероснинг рўйхати учун номзодлик ҳужжатлари;

(n) Конвенциянинг 18-моддасида кўрсатилган дастурлар, лойиҳалар, ва тадбирлар;

(o) Халқаро ёрдам учун аризалар; 
(p) Тезкор муҳофазага муҳтож номоддий маданий мероснинг рўйхатига киритилган унсурлар муҳофаза режасининг натижалари 


	
	Аккредитация тартиби 

	97.
	Қўмитада маслаҳат берувчи вазифада фаолият олиб бориш учун    аккредитациядан ўтказиш бўйича мурожаат қилган ноҳукумат ташкилотлар Котибиятга қуйидаги маълумотларни топширишлари лозим: 

(a) Ташкилотнинг тасвирланиши, шунингдек унинг тўлиқ расмий номи;

(b) Асосий мақсадлари; 

(c) Тўлиқ манзили; 

(d)  Ташкил топган йили ёки унинг мавжудлигининг таҳминий давомийлик муддати;  
(e) У амалда бўлган давлатнинг ёки давлатларнинг номи;

(f) Унинг амалий имкониятлари эга эканлигини ва  қуйидагиларни  мавжудлиги кўрсатадиган ҳужжатлар тўплами: 
1.  Ташкил этилган мақсадларини илгари сурадиган хохишларга эга  жамиятни шакллантирадиган мунтазам фаол иштирок этиш;

2. Маълум яшаш жойи ва ички қонунларга мос келадиган тан олинган ҳуқуқий шахс; 

3.  Аккредитацияга кўриб чиқилаётган пайтда 4 йил давомида мавжуд бўлган ва муайян фаолиятни амалга оширганлиги.

(g) Номоддий маданий мерос соҳасидаги унинг фаолияти; 
(h) Ҳамжамиятлар, гуруҳлар ва номоддий маданий мерос билан амалий фаолият олиб борувчилар билан ҳамкорлик олиб боришдаги тажриба тасвирлаб берилиши.

	98.
	Аккредитацияга аризалар НММ-09 формасидан www.unesco.org/culture/ich интернет сайтидан ёки Котибиятга мурожаат қилиш орқали олиниши мумкин) фойдаланган ҳолда тайёрланади ва барча талаб этилган ва фақатгина ана шу маълумотларни ўз ичига олади.  Аризалар Котибият томонидан Қўмитанинг навбатдаги сессиясидан энг камида 4 ой олдин қабул қилинади. 

	99.
	Котибият таклифларни рўйхатга олади ва ноҳукумат ташкилотлар Қўмитадан аккредитациядан ўтиш кунигача сақланади. 

	IV-Боб
	Номоддий маданий мерос бўйича хабардорликни ошириш ва Конвенция белгисини номоддий маданий меросни муҳофаза қилишда қўллаш

	IV.1
	Номоддий маданий мерос бўйича хабардорликни ошириш

	IV.1.1
	Асосий қоидалар

	100.
	Конвенцияни самарали амалга ошириш мақсадида, иштирокчи-давлатлар, барча тегишли воситалар орқали ҳамжамиятлар, гуруҳлар, ва алоҳида шахслар ўртасида номоддий маданий меросга ҳурмат туйғусини уйғотиш ва номоддий маданий мероснинг аҳамияти бўйича маҳаллий, миллий ва халқаро миқёсда хабардорликни ошириш ва у бўйича ўзаро ҳурматни таьминлашга ҳаракат қиладилар.  

	101.
	Номоддий маданий мероснинг маълум унсурларининг аҳамияти  борасида хабардорликни оширишда, барча иштирокчи-давлатлар қуйидаги принципларга амал қилишларига ундалади: 

(q) Номоддий маданий мерос Конвенциянинг 2.1-моддасидаги таърифга  жавоб бериши;

(r) Ҳамжамиятлар, гуруҳлар, ва агарда лозим бўлса, алоҳида шахслар ўзларининг номоддий маданий мерослари  бўйича эркин, олдиндан амалга оширилган ва маълумотга эга розиликларини беришади ва хабардорликни ошириш бўйича ҳаракатларидаги ўзларининг кенг иштироки таъминланади;  
(s) Хабардорликни ошириш  харакатлари, ана шундай мероснинг маълум жиҳатларидан айниқса, сирли ва муқаддас жиҳатларидан, фойдаланишни назорат қилиб турадиган одатий амалиётни тўлиқ ҳурмат қилади 
(t) Ҳамжамият, гуруҳ ва, агарда лозим бўлса, алоҳида шахслар, ўз номоддий маданий мерослари бўйича хабардорликни ошириш борасидаги чоралардан фойда кўрадилар.  

	102.
	Барча иштирокчи-давлатлар, хабардорликни оширишда қуйидаги харакатларларни содир бўлишига йўл қўймайди: 

(u) Номоддий маданий мероснинг акс эттирилиши ва одатларининг асл моҳиятининг ва табиатининг бузилиши; 
(v) Ҳамжамиятлар, гуруҳлар ва алоҳида шахсларни замонавий ҳаётда иштирок этмаётган сифатида кўрсатилиши ва уларнинг имиджига зарар етказиши;

(w) Сиёсий, ижтимоий, этник, лингвистик, ёки жинсий таҳқирлашнинг ҳар қандай шаклини оқлашни давом эттириш; 

(x) Ҳамжамиятлар, гуруҳлар ва алоҳида шахсларнинг билим ва малакаларини нотўғри талқин қилиш ва уни суистеъмол қилишга кўмаклашиш; 
(y) Номоддий маданий меросни хавф остига қўйиши мумкин бўлган тижоратчиликнинг ошириб юборилиши ёки беқарор туризмга олиб борилиши.

	IV.1.2
	Маҳаллий ва миллий миқёслар

	103.
	Иштирокчи-давлатлар, ўз ҳудудида жойлашган номоддий маданий мерос тўғрисида хабардорликни оширишнинг муносиб йўлларини топиш мақсадида Конвенциянинг ва мазкур Оператив йўриқноманинг қоидаларига асосланган холда аҳлоқ кодексини ишлаб чиқишлари ва қабул қилишлари лозим. 

	104.
	Иштирокчи-давлатлар  интеллектуал мулк ҳуқуқлари, шахсий ҳаётдаги даҳлсизлик ҳуқуқи ва бошқа ҳуқуқий муҳофаза шакллари орқали ўз номоддий маданий меросларини яратадиган, амал қиладиган ва тарғиб қиладиган   ҳамжамиятлар, гуруҳлар, ва алоҳида шахсларнинг ҳуқуқлари ўзларинг мерослари тўрисида хабардорликни оширган ёки тижорат фаолиятларига жалб этилган ҳолатларда ҳимоя қилинишига ҳаракат қиладилар. 

	105.
	Иштирокчи-давлатлар барча воситаларни ишга солган ҳолда, оммани номоддий маданий мероснинг аҳамияти ва унга таҳдид солаётган хавфлар, шунингдек, Конвенцияни амалга оширишдаги тадбирлар хусусида хабардорлигини оширишига ҳаракат қиладилар.  Ушбу мақсадда, иштирокчи-давлатлар қуйидагиларни амалга оширишга ундалади: 

(z) ОАВ компанияларини ва номоддий маданий меросни ОАВнинг барча шаклларида намойиш этишни қўллаб қувватлаш;  
(aa) Номоддий маданий мерос бўйича симпозиумлар, семинарлар, оммавий форумлар ва амалий машғулотларни, шунингдек, кўргазмалар, номоддий маданий мерос кунлари ва мусобақалар ташкил этишни қўллаб қувватлаш;

(ab) Ўқув мисоллари ва табиий кузатувларни қўллаб қувватлаш ва ушбу маълумотларни тарғиб қилиш;

(ac) Номоддий маданий мероснинг эгалари ва амалиётчиларини кенг оммага таништириш сиёсатларини илгари суриш; 
(ad) Жамоат уюшмалари ташкил этилишини илгари суриш ва қўллаб қувватлаш ва улар орасида маълумот алмашишни қўллаб қувватлаш;

(ae) Ўз худудларида мавжуд бўлган номоддий маданий мерос, давлатнинг маданий турфа хиллигига ва бойлигига улушини қўшаётганлигини тан олиб турган ҳолда, ишлаб чиқилган стратегия;

(af) Номоддий маданий мерос бўйича хабардорликни оширишни илгари суриш мақсадидаги маҳаллий сиёсатларни ишлаб чиқиш ва амалга оширишни қўллаб қувватлаш. 

	106.
	Иштирокчи-давлатлар,  асосан, Қўмита томонидан танланган, Конвенциянинг 18 – моддасига мувофиқ келадиган, Конвенциянинг мақсад ва приципларини яққолроқ акс эттирадиган дастурлар, лойиҳалар, ва тадбирларни илгари суриш ва тарғиб қилишни қўллаб қувватлайдиган чораларни қабул қилишга ҳаракат қиладилар. 

	
	Расмий ва норасмий таълим чоралари 

	107.
	Иштирокчи-давлатлар барча воситаларни ишга солган ҳолда, таълим ва ахборот дастурлари, шунингдек, салоҳиятни ошириш тадбирлари ва  билимни тарғиб этишнинг норасмий воситалари (Конвенциянинг 14(a)-моддаси ) орқали номоддий маданий меросни  яхшилаш, унга нисбатан ҳурмат, унинг тан олинишини таъминлашга ҳаракат қиладилар. Иштирокчи-давлатлар, асосан, қуйидаги  мақсадларга йўналтирилган чора ва сиёсатларни амалга оширишга ундалади: 

(ag) Номоддий маданий мероснинг ролини бирлаштириш ва маданиятлараро мулоқот воситаси сифатида илгари суриш ва миллий тилларни (шеваларни) киритиш учун кўптилли таълимни илгари суриш;

(ah) Маҳаллий ўзига хосликларга мослаштирган холда мактаб дарсларида  номоддий маданий мерос тўғрисида  ўқитиш ва китоблар, CD дисклар, видеолар, бадиий фильмлар, қўлланмалар ёки брошюралар кўринишида мос ўқитиш ва тайёрлаш материалларини ишлаб чиқиш; 

(ai) Ўқитувчиларнинг номоддий маданий меросни ўқитиш бўйича салоҳиятларини ошириш ва ушбу мақсадда қўлланма ва йўриқномаларни ишлаб чиқиш; 

(aj) Ота-оналарни ва ота-оналар уюшмаларини мактабларда номоддий маданий меросни ўқитиш бўйича мавзулар ва модуллар таклиф этишларига жалб қилиш;   
(ak) Таълим дастурларини ишлаб чиқишда амалий фаолият олиб борувчиларни ва НММ эгаларини жалб қилиш ва уларни ўзларининг мерослари тўғрисида мактабларда ва таълим муассасаларида маълумот беришларига таклиф этиш;

(al) Ёшларни ўз ҳамжамиятларидаги номоддий маданий мерослари тўғрисида маълумот йиғишга ва уни тарғиб қилишга жалб этиш;

(am) Номоддий маданий меросни норасмий тарғиб қилиш бўйича билим ва малакалар қадрини эътироф этиш;

(an) Амалий услублар билан, ўзаро фаол иштирокли таълим методологияларидан, шунингдек, ўйинлар, уйда дарс ўтиш,  ва шогирдик каби шакллардан  фойдаланган ҳолда номоддий маданий меросни тажрибадан ўтказиш;
(ao) Ёзги тренинг, очиқ-эшик кунлари, ташрифлар, расм ва видео мусобақалари, маданий мерос саёҳатлари, ёки табиат ҳудудларига ва мавжудлиги номоддий маданий меросни акс этиришда муҳим ҳисобланган хотира майдонларига мактаб саёҳатлари каби тадбирларни уюштириш;

Қаерда лозим бўлса, ахборот ва алоқа технологияларидан кенг фойдаланиш;

(ap) Университетларда номоддий маданий мерос бўйича ўқитиш ва  фанлараро илмий, техникавий, ва артистик ўқишлар, шунингдек, тадқиқот методологиялари тараққиётини қўллаб қувватлаш;

(aq) Ёшларга номоддий маданий мероснинг шахсий ва фаолиятдаги тараққиётдаги қадри хусусида маълумот бериш орқали профессионал йўналиш бериш;   
(ar) Ёшларнинг шахсий ва касбга оид ривожланишларида номоддий маданий мероснинг аҳамиятини тушунтириш;

(as) Ҳамжамиятларни, гуруҳларни, ва алоҳида шахсларни номоддий маданий мерос билан боғлиқ кичик бизнесни бошқаришга тайёрлаш.

	
	Жамоат марказлари ва уюшмалар, музейлар, архивлар, ва бошқа шунга ўхшаш объектлар 

	108.
	Ҳамжамиятлар томонидан яратилган ва бошқариладиган жамоат марказлари ва уюшмалар, номоддий маданий меросни тарғиб қилишни ва ушбу ҳамжамиятлар учун оммани унинг аҳамияти борасида маълумот беришни  қўллаб қувватлашда муҳим рол ўйнайди.  Номоддий маданий мерос ва унинг аҳамияти борасида хабардорликни оширишда ўз ҳиссасини қўшиш учун, улар қуйидагиларни амалга оширишга рағбатлантирилади:  

(at) Улар ҳамжамиятлар томонидан ўз номоддий маданий мерослари норасмий воситалар томонидан муҳофаза қилинадиган маданий ҳудудлар сифатида  фойдалаганлар; 

(au) Анъанавий билимлар ва малакаларни тарғиб қилиш учун жойлар сифатида фойдаланиладиган ва бу орқали авлодлараро мулоқотга ўз хиссасини қўшадиган; 

(av) Ҳамжамиятнинг номоддий маданий мероси бўйича ахборот марказлари сифатида хизмат қиладиган. 

	109.
	Тадқиқот институтлари, махсус марказлари, музейлар, архивлар, кутубхоналар, ҳужжатлаш марказлари ва шунга ўхшаш жойлар номоддий маданий мерос бўйича маълумотларни йиғиш, ҳужжатлаштириш, архивлаштириш ва сақлашда, шунингдек, унинг аҳамияти борасида маълумот бериш ва хабардорликни оширишда муҳим ўрин тутади.  Номоддий маданий мерос борасида хабардорликни ошириш вазифасини яхшилаш учун, улар қуйидагиларни амалга ошириши рағбатлантирилади:   

	
	(aw) Кўргазма, маъруза, амалий машғулотлар, дебатлар, ва ўзларининг мерослари бўйича тренинглар ўтказишда амалий фаолият юритганлар ва номоддий маданий мерос эгаларини жалб қилганлар; 

(b) Номоддий маданий меросни доимий эволюция жараёнидаги тирик мерос сифатида тақдим этишда партисипатив ёндашувларни ишлаб чиққан ва шакллантирган;  

(c) Номоддий маданий меросни муҳофаза қилишга алоқадор нафақат объектларга, балки улар бўйича билимлар ва малакаларнинг доимий қайта тикланишига ва ўтказилишига алоҳида эътибор қаратганлар; 

(d) Ахборот технологияларидан номоддий  маданий  мероснинг моҳияти ва қадрини боғлаш мақсадида фойдаланганлар;

(e) Маҳаллий  тараққиёт учун иштирокчи тизимларни бошқаришда ва тартибга солишда амалий фаолият юритганлар ва номоддий маданий мерос эгаларини жалб қилганлар. 

	
	Алоқа ва ахборот воситалари 

	110.
	Ахборот воситалари номоддий маданий мероснинг аҳамияти борасида хабардорликни оширишда самарали равишда ўз ҳиссасини қўшади. 

	111.
	Ахборот воситалари номоддий маданий мероснинг аҳамияти борасида хабардорликни оширишда ўз хиссасини  қўшишга рағбатлантиради. Ахборот воситалари номоддий маданий мероснинг аҳамияти борасида хабардорликни ижтимоий бирдамлик, барқарор тараққиёт ва можароларнинг олдини олиш воситаси сифатида, фақатгина унинг эстетик ва кўнгил очди жиҳатларига кўпроқ эътибор қаратган ҳолда  оширишда самарали равишда ўз хиссасини қўшади.

	112.
	Ахборот воситалари, номоддий маданий мероснинг турли хил  ўз ўзини ифода этиш ва  пайдо бўлиш шаклларининг турфаҳиллиги масалаларида, асосан, турли мақсадли гуруҳлар учун мўлжалланган ихтисослаштирилган дастурлар ва махсулотларни ишлаб чиқариш орқали кенг оммани хабардорлигини оширишга кўмаклашиши рағбатлантиради.

	113.
	Аудиовизуал ахборот воситаларининг сифатли телевизион ва радио дастурлар, шунингдек, номоддий маданий мероснинг муҳимлигини оширишга ва уларнинг замонавий жамиятдаги ўрнини кўрсатишга мўлжалланган бадиий дастурларни   ишлаб чиқариши рағбатлантирилади. Маҳаллий узатувчи тармоқлар ва жамоат радиостанциялари маҳаллий тил ва маданият борасидаги билимларни чуқурлаштиришда, шунингдек, самарали муҳофазанинг амалиёти хусусидаги маълумотни тарқатишда муҳим ўрин тутиши мумкин.

	114.
	Ахборот воситалари ўзларининг мавжуд тармоқларидан фойдаланган ҳолда, уларнинг муҳофаза қилиш харакатларида қўллаб қувватлаш мақсадида ҳамжамиятлар билан ахборот алмашиш орқали ёки маҳаллий ёки миллий миқёсда баҳс анжуманларини ўтказиш учун имкониятлар яратиш орқали кўмаклашиши рағбатлантирилади. 

	115.
	Ахборот технологиялари билан шуғулланувчи муассасалар, ахборотни интерфаол усулда алмашиш ва номоддий маданий мероснинг норасмий ўтказиш воситаларини шакллантиришга, хусусан ёшлар учун мўлжалланган интерфаол ўйинлар ва дастурларни ишлаб чиқиш орқали кўмаклашишлари рағбатлантирилади. 

	
	Номоддий маданий мерос билан боғлиқ тижорат фаолияти

	116.
	Номоддий маданий мероснинг баъзи турлари ва махсулотлар савдоси ва номоддий маданий меросга оид хизматлар билан алоқада пайдо бўладиган тижорат фаолиятлари ана шундай мероснинг аҳамияти тўғрисида омма хабардорлигини оширишга кўмаклашади ва номоддий маданий мерос эгаларига даромад келтиради. Улар НММ эгалари ва амалий фаолият олиб борувчилари бўлган жамиятнинг турмуш тарзи даражасини оширишга кўмаклашиши, маҳаллий иқтисодларга ёрдам бериши қв ижтимоий бирдамликка кўмаклашиши мумкин.  Аммо, ушбу фаолият ва тижорат номоддий маданий мероснинг хаёт фаолиятига таҳдид солмаслиги лозим ва уларнинг асосий бенефициарлари тегишли жамиятлар бўлиши бўйича керакли чоралар кўриш лозим.  Ушбу фаолият қай тарзда номоддий маданий мероснинг, асосан, табиат ва оламга алоқадор урф одатлар, анъаналар ёки билимлар соҳасида пайдо бўладиганномоддий маданий мерослар характерида ва яшаш қобилиятида акс этишига асосий эътибор қаратилади. 

	117.
	Тижорат ўғриликларидан сақланишга, барқарор аснода туризм билан бошқариш, тижорат томони, давлат маъмурияти ва маданиятни амалий ифода этувчилар ўртасида тегишли мувозанатни топиш, шунингдек, тижорат фаолияти тегишли жамият номоддий маданий меросининг моҳиятни  ва мақсадни бузилишига олиб келмайдиган ҳолатни таъминлашга асосий эътибор қаратиш лозим. 

	IV.1.3
	Халқаро миқёс 

	118.
	Қўмита ҳар йили Тезкор муҳофазага муҳтож номоддий маданий мероснинг рўйхатини, Инсоният номоддий маданий меросининг репрезентатив рўйхатини, Конвенциянинг  мақсад ва приципларини яққолроқ акс эттирадигган дастурлар, лойиҳалар ва тадбирларни рўйхатини янгилайди ва чоп этади. Номоддий маданий мероснинг яққолроқ муайянлигини таъминлаш учун ва маҳаллий, миллий ва халқаро миқёсда аҳамиятидан хабардорликни ошириш учун, Қўмита расмий ва норасмий воситалар орқали рўйхатларни кенг тарғиб қилишни асосан қуйидагилар орқали рағбатлантиради ва қўллаб қувватлайди:

(ax) Мактаблар,  ЮНЕСКОнинг Уюшган Мактаблар тармоғига тегишли бўлганларини инобатга олган холда; 

(ay) Жамоат марказлари, музейлар, кутубхоналар ва ўхшаш жойлар

(az) Университетлар,  махсус марказлар, тадқиқот институтлари
(ba) Барча турдаги ОАВ, шунингдек, ЮНЕСКОнинг веб-сайти ҳам.

	119.
	Қўмита аудиовизуал ва рақамли материалларни, шунингдек, нашрлар ва номоддий маданий мерос бўйича, рўйхатга киритилган унсурларни ҳам, хариталар, штамплар, плакатлар, ёки ёпишқоқ афишалар каби бошқа тарғибот материалларини ишлаб чиқаришни рағбатлантиради. 

	120.
	Рўйхатга киритилган унсурлар тўғрисидаги маълумотларни реклама  ва тарғиб қилганда, эътибор уларнинг фақатгина эстетик жозибасига ёки кўнгил очар қимматига эмас, балки унсурларни ўзларининг контекстида тақдим қилиш ва уларнинг қадри-қимматига ва ҳамжамиятлар учун аҳамиятига қаратилиши лозим.  

	121.
	Қўмита иложи борича барча воситаларни, шу билан бир қаторда, Амалий Қшлланмаларнинг юқоридаги 118 пунктида эслаб ўтилганларни  ҳам, ишга солган ҳолда энг яхши амалиётларни тарғиб қилиш орқали  Конвенциянинг мақсад ва вазифаларини яққолроқ акс эттирадиган деб ҳисоблаган дастурлар, лойиҳалар, ва тадбирларнинг амалга оширилишини кузатиб боради.  

	122.
	Иложи борича энг тўлиқ муайянликни таъминлашда ва номоддий маданий мерос тўғрисида хабардорликни оширишда ўз ҳиссасини қўшиш учун, Конвенциянинг нишони, мазкур Оператив йўриқноманинг 126-150-бандларида кўрсатиб ўтилган  ушбу мақсад учун ишлаб чиқилган принцип ва низомларга мувофиқ ҳолда ишлатилиши мумкин. 

	123.
	Қўмитага номоддий маданий мерос тўғрисида  хабардорликни ошириш борасида ёрдам бериш учун, ЮНЕСКО Котибияти қуйидагиларни амалга оширади:
(bb) Номоддий маданий мерос бўйича маълумотларни йиғиш, алмашинуви ва тарғиб қилишда, асосан, маълумотлар базасини, маълумот бошқарув тизимини ва веб-сайтини сақлаш ва янгилаш орқали  ахборот маркази сифатида хизмат қилади;

(bc) Ҳамжамиятлар гуруҳлар, фуқаролик жамиятлари, ноҳукумат ташкилотлар, махсус марказлар, тадқиқот институтлари,  ва номоддий маданий мерос соҳасига қизиқиши бор ёки тажрибага эга бошқа ташкилотлар орасидаги ахборот алшинувига кўмаклашади;  

(bd) Турли жамиятларга йўналтирилган муҳофаза ва хабардорликни оширишдаги ҳаракатлар бўйича маълумот материалларини ва тренингларни ишлаб чиқади; ана шундай материаллар осонлик билан қайта ишлаб чиқарилиши ва маҳаллий миқёсда ҳаётга тадбиқ этилиши лозим; 

(be) Конвенция тўғрисида маълумот бериш учун семинарлар, амалий машғулотлар ва халқаро конференциялар ташкил этилади ва уларда иштирок этади; 

(bf)  Номоддий маданий мероснинг аҳамияти тўғрисида хабардорликни оширишдаги харакатларни ЮНЕСКО Котибиятларининг бошқа норматив воситалари ва дастурлари, шунингдек, БМТнинг бошқа агентликлари ва дастурлари ва бошқа ҳукуматлараро ташкилотлар билан мувофиқлаштиради; 

(bg) Халқаро Она тили куни ёки Маданий турли туманликнинг мулоқот ва тараққиёти  учун Дунё куни каби халқаро байрамларда номоддий маданий мероснинг аҳамиятини илгари суриш ва   номоддий маданий мерос бўйича хабардорликни ошириш ва номоддий маданий мерос Жамғармасига ихтиёрий бадалларни ошириш мақсадларига йўналтирилган халқаро кампанияларни бошлаш; 

(bh) Номоддий маданий мерос бўйича тренингларни ЮНЕСКОнинг грантлар тизимига ва тренерликка киритиш.

	IV.2
	Конвенция эмблемасидан номоддий маданий меросни муҳофаза қилишда фойдаланиш 

	IV.2.1
	Таъриф

	124.
	Расмий муҳр сифатида ишлатиладиган, Конвенциянинг белгиси ёки эмблемаси қуйида кўрсатилган:  

	125.
	Конвенциянинг эмблемаси ЮНЕСКОнинг логотипи билан биргаликда ишлатилади ва алоҳида ҳолда ишлатилмайди, акс ҳолда уларнинг ҳар бири алоҳида қоидалар орқали бошқарилиши ва ҳар қандай фойдаланиш ҳар бир алоҳида қоидаларга мувофиқ равишда амалга оширилишини англатилишига сабабчи бўлиши мумкин. 

	IV.2.2
	ЮНЕСКОнинг логотипидан ва Конвенциянинг белгисидан фойдаланишга тегишли қоидалар бир биридан алоҳидадир.  

	126.
	Мазкур Оператив йўриқномадаги қоидалар фақатгина Конвенциянинг белсидан фойдаланишга тегишли ҳисобланади. 

	127.
	Конвенциянинг белгиси билан биргаликда ишлатиладиган ЮНЕСКОнинг эмблемаси ёки логотипидан фойдаланиш, номдан, акронимдан, логотипдан, ва ЮНЕСКОнинг Бош Конференциясида қабул қилинган ЮНЕСКОнинг интернет сахифалари номларидан фойдаланишга алоқадор Қўлланмалар томонидан тартибга солиниб туради. 

	128.
	ЮНЕСКО логотипига боғланган Конвенция белгисидан фойдаланиш, шу сабабли, мазкур Оператив йўриқнома томонидан (Конвенциянинг эмблема тўғрисидаги қисми) ва  номдан, акронимдан, логотипдан, ва ЮНЕСКОнинг интернет сахифалари номларидан фойдаланишга (ЮНЕСКО логотиплар қисми) алоқадор Оператив йўриқнома орқали мазкур  ҳар бир қўлланмада келтирилган алоҳида тартиб-қоидаларга мувофиқ равишда  тартибга солиниб турилади.

	IV.2.3
	Фойдаланиш ҳуқуқи

	129.
	Фақатгина Конвенциянинг ваколатли органлари, яъни Бош Ассамблея ва Қўмита, шунингдек, Котибият мазкур Оператив йўриқномада белгиланган қоидаларга кўра, олдиндан рухсат олмасдан Конвенциянинг эмблемасидан фойдаланиш ҳуқуқига эгадирлар.

	IV.2.4
	Рухсатнома бериш

	130.
	Конвенциянинг эмблемасидан фойдаланишга рухсат ҳуқуқи Конвенциянинг фақатгина ваколатли органлари, яъни Бош Ассамблея ва Қўмитанинг ваколатлари доирасига киради. Мазкур Оператив йўриқномада белгиланган маълум ҳолатларда ваколатли органлар, делегация орқали Бош директор бошқа органларга ундан фойдаланиш ҳуқуқини берадилар. Конвенциянинг белгисидан фойдаланишга рухсат бериш  ҳуқуқи бошқа органларга берилиши мумкин эмас. 

	131.
	Бош Ассамблея ва Қўмита, асосан расмий ҳамкорлар томонидан амалга ошириладиган фаолиятлар, жаҳон ва минтақавий совринлар, иштирокчи-давлатлардаги махсус тадбирлар ҳолатларида резолюциялар ва қарорлар воситасида Конвенциянинг белгисидан фойдаланиш ҳуқуқини қайд этадилар. Бош Ассамблея ва Қўмита ЮНЕСКО Миллий Комиссиясига ёки бошқа тегишли ваколатли органга, иштирокчи-давлатларнинг сўровига кўра, белгидан фойдаланиш ва белгидан фойдаланиш тўғрисидаги масалаларни миллий миқёсда ҳал этиш ҳуқуқини бериши мумкин.   

	132.
	Конвенциянинг ваколатли органлари ўзларининг резолюциялари ва қарорлари,  берилган шартларига ҳуқуқнинг мазкур Оператив йўриқномага мувофиқ равишда мажбурий тус беришини кафолатлаши лозим. 

	133.
	Бош директорга Конвенциянинг эмблемасидан ҳомийлик ва шартномавий келишувлар ва ҳамкорлик, шунингдек, махсус тарғибот тадбирлари билан боғлиқ ҳолда фойдаланиш бўйича ҳуқуқидан фойдаланиш ваколати берилган. 

	134.
	Конвенция эмблемасидан фойдаланишга оид ҳуқуқ бериш бўйича ҳар қандай қарор қуйидаги мезонга асосланади: (i) таклиф қилинаётган уюшманинг Конвенциянинг мақсад ва шартларига боғлиқлиги ва (ii) Конвенциянинг приципларига амал қилиши. 

	135.
	Ваколатли органлар Бош директордан рухсат беришнинг ва ундан фойдаланиш билан боғлиқ ҳолатларга оид алоҳида ҳолатларда уларнинг алоҳида ва даврий ҳисоботларни кўриб чиқиш ва тақдим этиш учун  рухсат  бериш билан боғлиқ мурожаат қилишлари мумкин, шу билан бир қаторда гап патронаж (ҳомийлик), ҳамкорлик алоқалари ва тижорат фаолияти ҳақида ҳам кетмоқда. 

	136.
	Рухсат беришнинг алоҳида ҳолатлари бўйича Бош директор Конвенциянинг Раҳбариятига мурожаат қилиш билан боғлиқ қарор қабул қилиши мумкин. 

	IV.2.5
	Эмблемадан патронаж мақсадларида фойдаланиш мезонлари ва шартлари

	137.
	Патранаж мақсадида белгидан фойдаланиш турли хил фаолият турлари бўйича, мисол учун, ижро жанрлари, киноматографик асарлар ва бошқа аудиовизуал махсулотлар, нашрлар, конгресслар, йиғилишлар ва конференциялар ўтказиш, мукофот бериш, бошқа миллий ва халқаро тадбирлар, шунингдек, номоддий маданий меросни ўзида акс эттирадиган асарлар учун рухсат берилади. 

	138.
	Патранаж мақсадида Конвенция эмблемасидан фойдаланиш учун ариза беришнинг тартиби қуйидаги мезонлар ва шартлар асосида Котибият томонидан ишлаб чиқилади:  
(bi) Мезонлар:

(i) Таъсир: Конвенция эмблемасидан фойдаланишга рухсат фақатгина номоддий маданий меросни муҳофаза қилишда аниқ таъсир ўтказа оладиган, шунингдек, Конвенциянинг муайянлигини жиддий тарзда кучайтириб юбора оладиган алоҳида тадбирлар учун берилиши мумкин.  

ii. Ишонч: Масъул шахсларга (профессионал тажриба ва мавқе,  улар тўғрисида маълумотнома ва тавсиялар,шунингдек, ҳуқуқий, молиявий характердаги кафолатлар) ва ўтказиладиган тадбирларга ( сиёсий, ҳуқуқий, молиявий ва техникавий нуқтаи назар орқали амалга ошириш имконияти ) етарлича кафолат олиниши лозим.   


(bj) Шартлар:

i. Патранаж мақсадида Конвенция эмблемасидан фойдаланиш бўйича рухсат сўрови режалаштирилган даврнинг биринчи кунидан энг камида уч ой олдин Котибиятга юборилиши лозим; патронаж мақсадида Конвенция эмблемасидан фойдаланиш бўйича рухсатнома ёзма шаклда фақатгина Бош директор томонидан берилади.  

ii. Миллий миқёсда тадбирлар ўтказиш ҳолатларида, патранаж мақсадида Конвенция эмблемасидан фойдаланиш бўйича рухсат беришга оид қарор тадбир ҳудудида ўтаётган  иштирокчи-давлат билан  мажбурий маслаҳатлашувлар асосида чиқарилади. 
iii. Тегишли даражада Конвенциянинг муайянлиги, хусусан, унинг белгисидан фойдаланиш орқали таьминланиши лозим.

iv. Патронаж мақсадида Конвенция эмблемасидан фойдаланиш бўйича рухсат муайян ва доимий аснода ўтказиладиган тадбирларга рухсат этилиши мумкин. Сўнгги ҳолатда рухсат берилиши керак ва у даврий равишда янгиланиб турилиши лозим. 

	139.
	Тегишли ҳамжамиятлар, гуруҳлар,  тегишли ҳолатларда, алоҳида шахслар Тезкор муҳофазага муҳтож номоддий маданий мероснинг рўйхати ва Инсоният номоддий маданий меросининг репрезентатив рўйхатига мазкур  Оператив йўриқномада кўрсатилган шартларга мувофиқ киритилган ўзларининг маданий меросини муҳофаза қилиш ва рағбатлантириш бўйича Конвенциянинг эмблемасидан фойдаланишлари рағбатлантирилади.  

	IV.2.6
	Тижорат мақсадида ишлатиш ва шартномавий келишувлар

	140.
	Конвенциянинг эмблемасини ушбу ташкилотлар томонидан ишлатилишини (мисол учун, хусусий сектор ёки фуқаролик жамияти билан ҳамкорлик муносабатлари тўғрисидаги, қўшма нашрлар ёки Конвенцияга ёрдам берган мутахассислар ва арбоблар билан биргаликда ишлаб чиқарилган махсулотлар ва шартномалар доирасида,) кўзда тутадиган Котибият ва ташқи ташкилотлар ўртасидаги ҳар қандай шартномавий келишувлар,  белгидан фойдаланиш учун рухсат олдиндан ёзма тархда сўралиши ва тасдиқланишини талаб қиладиган меъёрий қоидани ўз ичига олиши лозим.   

	141.
	Рухсат бериш белгиланган шартномавий муносабатлар доирасида берилади ва у белгиланган табдирлар билан чегараланиши лозим. 

	142.
	Мазкур Оператив йўриқноманинг мақсадлари учун даромад олиш мақсадида Конвенция эмблемасидан фойдаланиш бўйича рухсат Бош директор билан ёзма равишда амалга оширилган келишувлар асосидагина амалга оширилиши мумкин. Агар эмблемадани фойдаланиш НММнинг рўйхатга кирган маълум бир конкрект унсури билан боғлиқ бўлса, Бош директор тегишли иштирокчи-давлат билан келишгандан сўнг рухсат бериши мумкин.

	143.
	Даромад келишини кутилаётган пайтда, олдинга бандда кўрсатилганидек, Бош директор номоддий маданий мерос жамғармаси даромадларнинг адолатли қисмини олишини кафолатлаши ва жамғармага даромад ўтказилиши тўғрисидаги қоидани ўз ичига олган лойиҳа тўғрисида  шартнома тузиши лозим.   Жамғармага ўтказиладиган ана шундай бадаллар номоддий маданий мерос жамғармасининг молиявий масалалар юзасидан низомига мувофиқ тартибга солинади. 

	IV.2.7
	График меъёрлари

	144.
	Конвенциянинг эмблемаси аниқ график меъёрларига асосан, Котибият томонидан ишлаб чиқилган  ҳолда қайта ишлаб чиқарилиши лозим ва Конвенциянинг веб-сайтида нашр этилади ва ўзгартириш киритиш таъқиқланади. 

	IV.2.8
	Муҳофаза қилиш

	145.
	Конвенция эмблемаси 1883- йилдаги Саноат мулки муҳофазаси тўғрисидаги Париж Конвенциясининг 6-моддасига мувофиқ Париж Иттифоқи иштирокчи –давлатлари томонидан  қабул қилинган ва 1967 –йилда Стокгольмда қайта кўриб чиқилганганлиги сабабли, ЮНЕСКО Париж конвенцияси иштирокчи –давлатлар ана шундай фойдаланиш Ташкилот, Конвенция билан алоқалар мавжудлиги хусусуда нотўғри фараз қилиш учун ёки бошқа суистемол қилиш учун асос берган пайтда Конвенциянинг эмблемасидан фойдаланишнинг олдини олиш мақсадида ички тизимидан фойдаланишга ҳаракат қилади.

	146.
	Иштирокчи-давлатлар эмблемадан фойдаланиш масалаларига масъул давлат органларининг манзили ва номини хабар қилишлари лозим.

	147.
	Эмблемадан фойдаланишга рухсат сўраётганлар, миллий давлат органлари билан маслаҳатлашиб олишлари таклиф қилинади. Котибият рухсат берилган тақдирда, белгиланган давлат органларини эълон қилади. 

	148.
	Баъзи ҳолатларда, Конвенциянинг Раҳбарият органлари Бош директорга Конвенция эмблемасидан фойдаланишнинг тўғрилигини назорат қилиш ва уни суистеъмол қилиш ҳолатларида керак бўлса суд  ишини қўзғаш илтимоси билан мурожаат қилишлари мумкин. 

	149.
	Бош директор Конвенциянинг эмблемасидан рухсат этилмаганда  фойдаланиш ҳолатларида халқаро миқёсда суд ишини қўзғатишга жавобгар ҳисобланади. Миллий миқёсда, бунга тегишли миллий давлат органлари жавоб беради.  

	150.
	Котибият ва иштирокчи-давлатлар миллий миқёсда Конвенция эмблемасидан рухсатсиз фойдаланиш ҳолатларини олдини олишда, ваколатли миллий органлар билан ўзаро алоқада ва Оператив йўриқномага таянган ҳолда яқин ҳамкорлик қилишлари лозим.  

	V Боб
	Қўмитага ҳисобот топшириш

	V.1
	Конвенцияни амалга ошириш бўйича иштирокчи-давлатларнинг ҳисоботлари

	151.
	Конвенцияга аъзо ҳар бир давлат даврий тарзда Қўмитага Конвенцияни амалга оширишда кўрилган қонунчилик, тартибга солувчи ва бошқа чоралар борасидаги ҳисоботларни топширишлари лозим.

	152.
	Иштирокчи-давлат Қўмитага Котибият томонидан ишлаб чиқилган ва Қўмита томонидан қабул қилинган тартибда, ратификация қилинганлик тўғрисида ҳужжат олингандан кейинги олтинчи йилнинг 15 декабригача муддатда  ўзининг умумий қўлланмалар принциплари ва соддароқ шаклда тузилган  даврий ҳисоботини топширади.

	153.
	Иштирокчи-давлат ҳисоботида Конвенцияни миллий миқёсда амалга ошириш учун кўрилган  қуйидаги чоралар тўғрисида маълумотлар қамраб олиниши керак:
(bk)  Конвенциянинг 11 ва 12 –моддасида белгиланган ўз ҳудудида жойлашган номоддий маданий мероснинг рўйхатларини тузиб чиқиш; 

(bl) Конвенциянинг 11 ва 13-моддаларида акс этган муҳофаза бўйича бошқа чоралар қаторига қуйидагилар киради: 

1. номоддий маданий мероснинг жамиятдаги ролини ошириш ва ушбу меросни муҳофаза қилишни режалаштириш дастурига киритишга йўналтирилганлиги;

2.  номоддий маданий меросни самарали муҳофаза қилиш мақсадида илмий, техникавий, санъатшунослик соҳасидаги тадқиқотларга, ишлаб чиқишга яқиндан кўмаклашиш;

3. номоддий маданий мероснинг у ёки бу жиҳатларидан фойдаланиш   имкониятини тартибга солиш, қабул қилинган қоидаларга қатъий риоя қилиш тамойилини амалга жорий этиш асосида номоддий маданий меросдан фойдаланиш имкониятини оширишга кўмаклашиш;

	154.
	Иштирокчи-давлатлар Конвенциянинг 13–моддасида кўрсатилган номоддий маданий меросни муҳофаза қилиш учун миллий миқёсда институционал салоҳиятларини кучайтириш учун кўрилган қуйидаги чоралар борасида ҳисобот беради:
(bm) номоддий маданий меросни муҳофаза қилишга ихтисослашган бир ёки бир нечта ваколатли ташкилотни аниқлаш ёки ташкил этиш;

(bn)  номоддий маданий меросни бошқариш соҳасида кадрлар тайёрловчи муассасаларни ташкил этиш ёки мустаҳкамлашга кўмаклашиш,

(bo)  номоддий маданий меросни ҳужжатлаштириш билан шуғулланувчи муассасаларни барпо этиш ва улардан фойдаланишни енгиллаштириш.

	155.
	Иштирокчи-давлатлар Конвенциянинг 14–моддасида кўрсатилган миллий даражада номоддий маданий мероснинг жамиятда кенг тан олиниши, ҳурмат қилиниши ва эътироф этилиши жараёни хусусида кўрилган қуйидаги чоралар борасида ҳисобот беради:
(bp) Маърифий , билимларини ошириш  ва ахборот дастурлари;

(bq) Тегишли ҳамжамиятлар ва гуруҳлар орасида маърифий ва тренинг дастурлари;

(br) Номоддий маданий меросни муҳофаза қилиш бўйича салоҳиятни ошириш тадбирлари; 

(bs) Билимларни ёйишда норасмий воситалар;

(bt) Табиат ҳудудларини ва хотира жойларини сақлаш бўйича таълим.

	156.
	Иштирокчи-давлатлар Конвенциянинг 19–моддасида кўрсатилган иккитомонлама, субминтақавий, минтақавий, ва халқаро миқёсда Конвенцияни амалга ошириш бўйича, хусусан, ахборот алмашуви ва тажрибаси, бошқа қўшма ташаббуслар каби халқаро ҳамкорлик чораларини ўз ичига оладиган чоралар тўғрисида ҳисобот беради.

	157.
	Иштирокчи-давлатлар Инсоният номоддий маданий меросининг репрезентатив рўйхатига киритилган ўз ҳудудида жойлашган НММнинг барча унсурлари мақоми тўғрисида ҳисобот беради. Ана шундай ҳисоботларни тайёрлашда иштирокчи-давлатлар ҳамжамиятлар, гуруҳлар, ва алоҳида шахсларнинг кенг иштирокини таъминлашга харакат қиладилар:

(bu) Унсурнинг ижтимоий ва маданий вазифалари;
(bv) Унинг муайянлигининг баҳоси  ва унга таҳдид соладиган хозирги хавфлар;
(bw) Рўйхатнинг мақсадларига ўз ҳиссасини қўшиш;
(bx) Унсурни ҳаётийлигини таъминлаш ва кучайтириш ҳаракатлари, асосан, рўйхатга кирганидан сўнг керак бўладиган чораларнинг амалга оширилиши;
(by) Ҳамжамият, гуруҳ ва алоҳида шахсларнинг унсурни муҳофаза қилишдаги иштироки ва ундаги мажбуриятлари.

	158.
	Иштирокчи-давлатлар Инсоният номоддий маданий меросининг репрезентатив рўйхатига киритилган унсурларнинг қуйидаги институционал контекстдаги ҳисоботни тақдим этади:
(bz) унинг бошқаруви ва муҳофазаси билан шуғулланувчи ваколатли орган;
(ca) ушбу унсур ва унинг муҳофазаси билан шуғулланувчи маълум жамиятнинг ташкилоти ва гуруҳи;

	159.
	Иштирокчи-давлатлар Қўмита томонидан қўшимча маълумот учун мурожаатларига дарҳол жавоб қайтаради, агарда лозим бўлса 152 бандда белгиланган сўнгги муддатлар оралиғида сўралган қўшимча маълумотларни ҳам тақдим этади.

	V.2
	Тезкор муҳофазага муҳтож номоддий маданий мероснинг рўйхатига киритилган унсурлар бўйича иштирокчи-давлатларнинг ҳисоботлари 

	160.
	Ҳар бир иштирокчи-давлат Қўмитага Тезкор муҳофазага муҳтож номоддий маданий мероснинг рўйхатига ўзининг сўрови билан ёки фавқулодда вазият туфайли маслаҳатлашган ҳолда киритилган, ўз ҳудудида жойлашган унсурларнинг ҳолати тўғрисида ҳисобот беради. Иштирокчи-давлат ана шундай ҳисоботларни тайёрлашда иложи борича кўпроқ ҳамжамиятлар, гуруҳлар, ва алоҳида шахсларнинг кенг иштирокини таъминлашга харакат қиладилар. 

	161.
	Ана шундай ҳисоботлар одатда Қўмитага топширилади, умумий қўлланмалар ва содда шаклда Котибият томонидан тайёрланади ва Қўмита томонидан қабул қилинади, унсур рўйхатга олинган йилдан сўнг 4-йилнинг 15 декабригача, ва кейинги ҳар 4 йилда тақдим қилинади. Рўйхатга олиш вақтида, Қўмита томонидан ҳисоботлар учун махсус вақт графиги белгиланиши мумкин, ва у одатий 4 йиллик графикдан фарқланиши мумкин.

	162.
	Аъзо мамлакатлар унсурнинг ҳозирги пайтдаги ҳолати тўғрисида ҳисобот берадилар, шу жумладан:

(cb) унинг ижтимоий ва маданий вазифалари; 

(cc) унинг барқарорлиги ва унга нисбатан мавжуд бўлган ҳавф хатарлар;

(cd) унсурни муҳофаза қилиш ҳаракатларининг самарадорлиги, шу жумладан, мерос рўйхатга қўйилган вақтда тақдим қилинган муҳофаза режасини бажариш натижалари;

(ce) унсурни муҳофаза қилишда ҳамжамият, гуруҳлар ва шахсларнинг иштироки ва уларнинг унсурни келажакда ҳам муҳофаза қилишда тайёрлиги.

	163.
	Аъзо мамлакат томонидан рўйхатдаги унсурни муҳофаза қилишдаги институционал холат тўғрисидаги ҳисоботи қуйидагиларни ўз ичига қамраб олади:

(cf) унсурни муҳофаза қиладиган ҳукумат органи(лари);

(cg) Унсурни ҳимоялашда жон куйдираётган жамият ёки гуруҳлар, ташкилотлар.

	164.
	Лозим бўлган ҳолларда, Қўмита томонидан талаб қилинган қўшимча маълумотлар аъзо мамлакатлар томинидан ўз вақтида, 161 бандга мувофиқ ҳолда, тақдим қилиниши лозим.

	V.3
	Ҳисоботларни қабул қилиш ва улар билан ишлаш 

	165.
	Аъзо мамлакатлардан ҳисоботни қабул қилган Котибият уларни рўйхатга олади ва қабул қилинганини тасдиқлайди. Агарда ҳисобот тўлиқ равишда тақдим қилинмаган бўлса, аъзо мамлакатга уни тузатиш бўйича тавсиялар берилади. 

	166.
	Котибият томонидан Қўмитанинг сессияларидан олдин ҳисоботларнинг қисқача шархи тайёрланади. Ҳисобот ва шархлар маълумот сифатида аъзо мамлакатларга ҳам тақдим қилинади.

	167.
	Сессияда кўриб чиқилган ҳисоботлар, агар Қўмита томонидан ўзгача қарор қабул қилинмаса, маълумот сифатида жамоатчиликка тақдим қилинади.

	V.4
	Инсоният номоддий маданий меросининг Репрезентатив рўйхатига киритилган унсурлар бўйича Конвенцияга аъзо бўлмаган мамлакатларнинг ҳисоботлари 

	168.
	Йўриқноманинг 157-159 ва 165-167 бандлари Конвенцияга аъзо бўлмаган ва худудида Инсониятнинг номоддий маданий мерос рўйхатига киритилган унсурлари бор бўлган, ва Конвенциядаги хуқуқ ва мажбуриятларни қабул қилган мамлакатларга ҳам қўлланилади.

	169.
	Шу каби ҳисоботлар, аъзо бўлмаган мамлакатлар томонидан Қўмитага, махсус шаклда 2014 йилнинг 15 декабригача ва ундан сўнг ҳар олти йилда тақдим қилинади.


